
 Mose I ƒe Agbalẽ ake, ta 22 lia, adze egɔme le kpukpui 15 lia dzi,
ke míekpɔ mɔ azɔ be maƒo nu hena ɣeyiɣi ʋeea ɖe eye míadze

subɔsubɔ la gɔme. Mose I 22, adze egɔme tso kpukpui 15 lia dzi.
Eye YEHOWA ƒe dɔla gayɔ Abraham zi evelia tso dziƒo,
Hegblɔ bena, Meta ɖokuinye, YEHOWA ye gblɔe elabena esi

nèwɔ nu sia ta la, eye mète wò tenuvi, ɖeka lam o la:
Eyata mayra wò geɖe ŋutɔ, eye viwòwo asɔ gbɔ fũ abe dziƒo

ɣletiviwo, kple ƒutake ene; eye wò dzidzimeviwo atsɔ woƒe futɔ
ƒe agbowo anyi domee;
To wò dzidzimeviwo me woayra anyigba dzi dukɔwo katã le;

elabena èɖo to nye gbe.
2 Ŋugbedodo kae nye si, le toɖoɖo ta! Toɖoɖo enye nusi Mawu
dina. Wogblɔ kpɔ be, “Toɖoɖo nyo wu vɔsa.” Aɖo to Aƒetɔ nyo wu
vɔsa ɖesiaɖe si nàte ŋu awɔ.
3 Míele tanya gã aɖe ŋku me azɔ, fiẽ sia, Tɔgbuigã Abraham,
amesi woyɔ be “Xɔse tɔwo fofo,” elabena Mawu do ŋugbe nɛ be
anyi anyigba ƒe dome, eya kple eƒe Nuku la. Eye to Abraham dzie
míawo, esi míeku le Kristo me la, míezu Abraham ƒe Nuku kpakple
ŋugbedodo la ƒe domenyilawo Kpakplii.
4 Azɔ, Abraham nye ame gbɔloa ɖe ko, menye nane si le tɔxɛ o.
Mawu meyɔe kpɔ o, le nusi woŋlɔ ɖi na mí nu, vaseɖe esime wòxɔ
ƒe blaadre. Esrɔã, si nye tɔvianyɔnu la, xɔ ƒe blaadẽ vɔ atɔ̃ le ɣemaɣi
me, ɖewohĩ wonɔ agbe ɖe du tso esime wonye sɔhɛwo. Ke etsi ko, eye
medzi vi o. Mawu bia kaklã blibo, be wòklã eɖokui ɖa tso xexeame ƒe
nu mamleawo gbɔ, eye tso eƒe dukɔ la katã gbɔ, kpakple eƒe ƒometɔwo
gbɔ. Nu tɔxɛ aɖe li nɛ be wòawɔ.
5 Eye ne Mawu kpɔ mɔ be nàwɔ nu tɔxɛa ɖe la, Ebiana kaklã blibo
tso ɖikeke ɖesiaɖe gbɔ. Ele be miava toɖoɖo blibo gbɔ, be nàɖo to
nusi Wògblɔ. Mawu bianɛ. Màte ŋu awɔe to mɔ bubu dzi o. Ke, azɔ,
Edana kpɔɖeŋu ɖi ɣesiaɣi, ke eyae nye Eƒe kpɔɖeŋu la, si nye kaklã
blibo tso eƒe ƒome katã gbɔ, eƒe ƒometɔwo katã, kple bubuawo gbɔ,
be wòzɔ kaklã ɖe aga ƒe agbe na Mawu.
6 Ƒe geɖewo va yi, naneke medzɔ o, gake Abraham gaku ɖe
eŋu. Dzi meɖe le eƒo o. “Meke ɖi le Mawu ƒe ŋugbedodowo ŋu to
dzimaxɔse me o, gake esẽŋu, hetsɔ kafukafu na Mawu.”

7 Ƒe sia ƒe, esi wova le yiyim la, ɖikeke mele eme be ɖeklemiɖelawo
va egbɔ gblɔ be, “Abraham, dukɔwo fofo, vi nenie le asiwò fifia?”
Ema mena wòʋuʋu o. Vi aɖeke o, eye Sara to agbe ƒe ɣeyiɣi, si
wòadzi viwo ŋu, tsã ɖe, etso dzinukpɔkpɔ xoxoxo, gake Abraham
gaxɔ Mawu dzi se nenema ke. Ewɔ dzadzraɖowo na ɖevi la, elabena
enya hexɔ nyaƒoɖamenu blibo bena Mawu mate ŋu ado ŋugbe si ke
Eyama melolo kaka ade megbe nɛ o.
8 Eƒe Nuku la hã ele be wòasusu nu ɖeka ma. Meka alesi nua dze nu
maɖinyateƒe hã, alesi wòdze nu tsitre ɖe dzɔdzɔme ŋu na ŋutilãme
susu hã o, gake Mawu mate ŋu ado ŋugbe si Eyama melolo kaka
akpɔ egbɔ o. Míexɔ nu ɖeka ma ke dzi se egbe. Abraham ƒe Nuku
vavã ɖesiaɖe xɔ nu ɖeka ma ke dzi se. Meka alesi nɔnɔmeawo le o,
nunya gbegbe alesinu míelikɔ ɖi o, nu geɖe alesinu dzɔ o, alesi wòtsi
tre ɖe dzɔdzɔme ŋu na ŋutilãme susu o, alesi wònye abunɛnya, boŋ,
na ŋutilãme susu o hã, metrɔnaneke vie hã o. Ne Mawu gblɔ nenema
la, nenemae. Eye Abraham ƒe Nuku la dzudzɔ ɖe ALE AƑETƆ GBLƆ
ESI dzi. Emae wu nya la nu.
9 Míekpɔ bena, emegbe le ƒe blaeve vɔ atɔ̃ me la, medzi vi aɖeke
o. Eye Mawu kpɔtɔ nye nuteƒewɔla si lé Eƒe ŋugbedodo me ɖe asi na
Abraham, elabena Abraham xɔ Mawu dzi se. Wova dzi ŋutsuvi sue
la, Isak sue la.
10 Emegbe esi wodzi Isak sue la vɔ la, emegbe míekpɔ bena Mawu
wɔ dodokpɔ eve nɛ. Egblɔ be, “Ɖevi sia…” Esime fifia anɔ abe ƒe alafa
ɖeka kple wuiatɔ,̃ alo blaeve ene, nenema Abraham xɔ. Egblɔ be,
“Medi be natsɔ vi sia, wò tenuvi la, eye nakplɔe yi ɖe to si Mafia wò
la dzi, eye nàtsɔe asa vɔ ɖe afima, le to sia dzi, wòanye numème.” Le
gbɔgblɔ bubu me la, netsrɔ̃ kpeɖodzi ɖesiaɖe si le esi be ŋugbedodo
la ava wu nu la. Emae nye aɖe kodzogbenuwo katã ɖa.
11 Eye Abraham gblɔ be, “Mexɔe abe amesi tso ku me ene. Eye meka
ɖe dzi blibo be Eyama agafɔẽ tso amekukuwo dome.”
12 Eyae nye amesiwo azɔ nye Abraham ƒe Nuku la, elabena Efɔ̃ mí
tso amekukuwo dome. Míeku le nuvɔ̃ kple dzidadawo me. Eye Eya
Amesi te ŋu trɔ nye tame, trɔ nye susuwo, trɔ nye dzɔdzɔme, trɔ
nye ametia katã la, Ate ŋu awɔ nusi dze Eŋu. Nusianu si Wògblɔ la,
mexɔe se be enye Nyateƒe, eye Abraham ƒe Nuku ɖesiaɖe hã xɔnɛ
sena nenema ke.
13 Abraham, mesẽ to ɖe Mawu ŋu o, esi wòtsɔ ŋutsuvi sue la. Eye le
ŋdi ma, egblɔ na eƒe subɔlawo bena, “Milala le afisia kple tedzisɔawo.
Eye nye kple vinye míayi ɖe ŋgɔ aɖasubɔ, eye nye kpakplii míagatrɔ
gbɔ.” Oo, aleke wòle ewɔ gee? Esime wòyina toa tame, be wòaɖe ye
ŋutɔ via ƒe agbe ɖa, ke hã egblɔ be, “Ɖevi la, nye kple vinye míatrɔ

agbɔ.” Enya bena nane le dzɔdzɔ ge godoo. Ke menya alesi tututu
Mawu le ewɔ ge o; menye amae nye eƒe nyabiase la o. Enya be Mawu
do eŋugbe.
14 Ema katã ko le vevie na mí be míanya, Mawu do eŋugbe! Aleke
nɔ ge wòala? Nyemate ŋu agblɔe na wò o. Gake Mawu gblɔ nenema!
Yeadɔ Yesu Kristo ɖa, zi evelia la, Ava le kodzogbe ƒe nɔnɔme me.
Abia Ye Ŋutɔ tɔwo. Ƒe akpe ɖeka ƒe fiaɖuɖu, milenium le anyi nɔ
ge le anyigba dzi, na Eya, kple ɖeɖekpɔlawo. Eyae nye nusi ƒe ŋugbe
Wòdo, eye míele mɔ kpɔm na gaƒoƒo ma ƒe aƒetutu.
15 Edo ŋugbe be yeayɔ dɔ dɔnɔwo, afɔ amekukuawo, anyã
gbɔgbɔvɔw̃o do goe. Edo ŋugbe be yeawɔe. Enye eyama ke etsɔ, egbe
yi ɖe mavɔmavɔ me. Alekee? Nyemenya o. Edo ŋugbe be yeawɔe!
Míexɔe se; ke nya ma vɔ. Ne amea ɖe xɔ Mawu dzi se la, exɔna
nusianu si Wògblɔ la dzi sena.
16 Eye nenemae Abraham xɔ Mawu dzi see. Azɔ wobia tso esi be
negblẽ kpeɖodzi ɖesiaɖe si li be alé be na Eƒe ŋugbedodo la dome,
gake exɔ nyaƒoɖamenu bena Mawu ate ŋu awɔe.
17 Azɔ, menye ɖeko Wòna ŋugbedodo gã sia o, Enae eƒe Nuku la,
hã. Eye esi Abraham nye nuteƒewɔla, helé Mawu ƒe—ƒe Nya si ŋugbe
Mawu do nɛ la me ɖe asi ta, enya bena Mawu ate ŋu afɔ ɖevi sia ɖe
tsitre. Ke mekpɔ ye ŋutɔ via ta o; gake (Mawu) ema nye kpɔɖeŋu le
Mawu ƒe Via tsɔtsɔ na ŋu, godoo ɖe; esi wòtsɔ nake lia to la, kple
bubuawo; tututu abe alesi emegbe Kristo hã tsɔ Eya Ŋutɔ ƒe vɔsa ƒe
atikpo la, yi toa dzi, afisi Woklãe le.
18 Míede dzesi bena le esia me, le nusia wɔwɔ me la, edze Mawu
ŋu ale gbegbe be wòakpɔ bena Abraham lɔ̃ Ye wu nusianu le anyigba
dzi, gɔ̃ hã eƒe tenuvi la. Elɔ̃ Eyama wu nusianu si amesiame ate ŋu
agblɔ, si amesiame ate ŋu awɔ, egalɔ̃ Mawu ale gbegbe be wòaxɔ Eƒe
Nya dzi ase.
19 Abraham ƒe Nuku la katã xɔa Maawu dzi sena nenema. Wonye
Mawu dzixɔselawo. Eye míenya bena edze Mawu ŋu ale gbegbe be
esiae nye nusi Wògblɔ, “Wò Nuku la atsɔ eƒe futɔ ƒe agbowo anyi
domee. Wò Nuku la anyi dome kple eƒe futɔ ƒe agbowo.” Miɖo ŋku
dzi be, Esia nye ALE AƑETƆ GBLƆ ESI. Abraham ƒe Nku la xɔna esia
dzi se. Ne ènye Abraham ƒe Nuku vavã la, xɔse si nɔ Abraham si ɖe
Mawu dzi la, le mewò. Ke èxɔe se, bena nusi Mawu gblɔ la, Mawu
alé Eƒe ŋugbedodo me ɖe asi.
20 Ke Wògblɔ nenema, azɔ miɖo ŋku dzi, Wòdo ŋugbe sia na
Abraham le esime Wòwɔ dodokpɔ nɛ vɔ megbe. Ele be woado
Abraham ƒe Nuku la kpɔ gbã, be woakpɔ ɖa ne woxɔ Nya la dzi se
vavã. Miɖo ŋku dzi, mɔnu ɖeka si wòate ŋu alé Mawu ƒe ŋugbedodo

me ɖe asi la, esi wòxɔ Mawu ƒe ŋugbedodo dzi se, eye wodoe kpɔ ne
exɔ Edzi se alo mexɔe se o.
21 Wokplɔa mí vana dodokpɔ ma gbɔ. Abraham ƒe Nuku, egbetɔa
la, wokplɔnɛ va dodokpɔ ma gbɔ. Ɖe míatsɔ Mawu ƒe Nya, alo míatsɔ
nusi ame gblɔ kuɖe Eŋutia? Ɖe míaxɔ nusi ɖoɖowɔha aɖe ɖo anyi abe
dzixɔse ene, ahalɔ̃ ɖe edzia, alo míaxɔ nusi Mawu gblɔa? Ne Mawu
ƒe Nya nye nyateƒe la, míaxɔ Mawu ƒe Nya dzi se, meka alesi nu
bubu ɖesiaɖe le o. Mina amesiame ƒe nya nanye aʋatso, eye Mawu
tɔ nanye Nyateƒe. Abraham ƒe Nuku vavãtɔa! Gake hafi nàte ŋu azu
Nuku vavãtɔ ma la, ele na wò be nàto dodokpɔ me, abe alesi Abraham
ŋutɔ hã, wɔe ene. Edo ŋugbe menye na Abraham ɖeɖe ko o, ke boŋ
eƒe Nuku la atsɔ futɔwo ƒe agbo anyi domee. Oo, míatɔwo!
22 Mibu eŋu kpɔ, tɔgbuigã la xɔ nyaƒoɖeamenu blibo le eme, le
Mawu ƒe Nya ƒe ŋugbedodo la me, be enye nyateƒe. Meka alesi
nɔnɔmeawo le o la, egaxɔ Nya la dzi se kokoko be enye nyateƒe.
Abraham, tɔgbuigã xoxo la, meʋuʋu le xɔse me kpɔ o, esime wokplɔe
va ɖo dodokpɔ ƒe ɣeyiɣi ma me. Exɔ se be Mawu ate ŋu afɔe ɖe tsitre
tso amekukuwo dome. Exɔ edzi se, elabena Mawue do ŋugbe la. Eye
ne Mawu do ŋugbe bena anye “dukɔwo fofo,” eye wòxɔ edzi se be
nenema wòle. Menya alesi wòava nɔ o. esime ɖevi la va, emegbe esi
wòka ɖe dzi, ƒe blaeve vɔ atɔ̃ la, emegbe wobia tso esi be wòatsrɔ̃
ɖevi la, eganya kokoko be Mawu ƒe ŋugbedodo nye nyateƒe, eye
wòtsɔ evia na.
23 Eƒe Nuku la, nu ɖeka ma kee! Mawu ƒe ŋugbedodo lae nye
nutrenu, na amesiwo nye Abraham ƒe Nuku. Ŋugbedodo la nye
nutrenu, ɖaseɖiɖi dzesi la. Eye ne míexɔ ŋugbedodo Nya ɖesiaɖe dzi
se la, ekema wotsɔ nutrenu la na mí, be woaɖo kpe ŋugbedodo la
dzi. Mikpɔea, esi míe—esi míawo, míenye Abraham ƒe Nuku ta la,
míeto dodokpɔa me ne míexɔ Biblia dzi se, alo mímawɔe o. Biblia
enye Mawu ƒe Nya, elabena Enye Mawu. Ke esi èto dodokpɔ la me
vɔ megbe, be nàxɔe se.
24 Ne wo dometɔa ɖewo gblɔ bena, “Nukunu ƒe ŋkekewo nu va yi
vɔ.” Ne miexɔ esia la, enye tsitre tsitsi ɖe Nya la ŋu.
25 Ne ègblɔ be, “Wò mèxɔ Gbɔgbɔ Kɔkɔe, egbe o. Naneke meli
nenema o. Apostolo wuieveawo koe xɔ Esia.”
26 Nya la gblɔ bena, Petro ɖe gbeƒã Esia le Pentekoste Ŋkekea
dzi, egblɔ be, “Mitrɔ le miaƒe dziwo me, mia dome amesiame, eye
woanyrɔ̃ mi le Yesu Kristo ƒe Ŋkɔ dzi hena nuvɔw̃o ƒe keke, eye miaxɔ
Gbɔgbɔ Kɔkɔe ƒe nunana. Elabena ŋugbedodo la nye mia, kple mia
viwo, kple amesiwo le adzɔge ʋĩ la tɔ, ame alesinu Aƒetɔ mía Mawu
la ayɔ gɔ̃ hã.”

27 Ema tututue nye gɔmesese si le Esi. Ele, azɔ ne miesɔ gbe be
miatsɔ dodokpɔ, si nye Mawu ƒe dodokpɔ aɖitsitɔa, hewɔ ɖe nuŋɔŋlɔ
dzi la, Mele egblɔm na mi be, miakpɔe be Mawu léa Eƒe Nya me ɖe
asi, ne miaxɔ Edzi se ko. Ele teƒe. Gake ele be miato esia me, elabena
eyae nye nutrenu la; ne miate ŋu Axɔe la, ekema miaxɔ ŋugbedodo la.
Elabena, Enye Mawu ƒe atikeŋɔŋlɔ, alesi dze be míawɔe, eye nenema
wòle be míakplɔ Esia ɖo, nusi tututu Wògblɔ. Azɔ menye na amea
ɖewo ko o,gake na “amesiame,” amsiame si xɔe se, amesiame si trɔ
dzime, amesiame si xɔe se. Eli na dzidzimewo katã, na dukɔwo katã,
amesiame si di be yeaxɔ Edzi se. Ke xɔse ɖe Mawu ƒe Nya dzi akplɔ
wò va ŋugbedodo sia gbɔ. Ale, ke eyako, nàte ŋu akpɔ ŋusẽ axɔ
ŋugbedodo la ƒe nutrenu.
28 Eye ŋugbedodo si míexɔna la, nutrenu la, yenye Gbɔgbɔ Kɔkɔe ƒe
nyɔnyrɔ.̃ Ele teƒe. Elabena eyae nye Mawu le Gbɔgbɔ ƒe nɔnɔme me,
wò esi wònye Eƒe Nya le mewò la, ekema Ava mewò. Ne èxɔ Nya la
ɖe mewò la, Gbɔgbɔ Kɔkɔe la koe nye nusi ate ŋu ana Esia nanɔ agbe,
ekema ŋugbedodo la la su asiwò be nàtsɔ futɔ ɖesiaɖe si te kpɔ be
yeadze dziwò la ƒe agbo anyi domee. Ele teƒe. Mawu do eƒe ŋugbe,
eye nenema wòle.
29 Azɔ, ɖo ŋku dzi, ɣemaɣi koe nàte ŋu awɔe, eye ɣemaɣi ɖeɖe koe,
ne wotsɔ Nya la do wò kpɔ vɔ.
30 Wotsɔ Nya la do Abraham kpɔ. “Ɖe naxɔe se, Abraham, be yele
vi dzi gea?”

“Ɛ.̃”
31 Vi la va. “Azɔ wui. Ègaxɔ edzi se kokokoa, Abraham?”
32 “Mexɔ edzi se, kokoko, be Nàte ŋu afɔe ɖe tsitre tso
amekukuwo dome.”
33 Eye le esia megbe la, Egblɔ be, “Azɔ, wò Nuku la atsɔ eƒe futɔ ƒe
agbo anyi domee.” Amen! Ne dodokpɔ va vɔ megbe!
34 Mina míalé ŋku ɖe Abraham ƒe nuku aɖewo ŋu, le dzɔdzɔme
nuku la me. Wònye, míawo egbe la míenye kodzogbe Nuku la. Gake
mina míakpɔ, to kodzogbe nukua me, wo dometɔa ɖewo siwo xɔ
Mawu ƒe ŋugbedodo la dzi se, ke gbeɖe womebia-…[Nyaƒoka la ɖi
ƒuƒlu—Tala.]
35 Megblɔ be, “Ne woagblɔe ɖe, nukata ɖetugbui Kristotɔ adi be
yeatsɔ yeƒe kpoyokpoyo gɔmewu afia ɖo? Nyemate ŋu se eme o.”
36 Wogbugbɔ wò gadzi, tso Mawu me, Gbɔgbɔ Kɔkɔe ƒe nyonyo le
mewò be wòafia be nusi ènye la, eyae nènye. Amewɔwɔ le asiwò si ke
mele kpoyokpoyo ɖiamenu siawo si o. Ele teƒe. Mawu ƒe nyɔnu vavã,
si le tsitre kple amewɔwɔ la, miate ŋu akoe, ate ŋu ayɔe be tsigãdzitɔ;



6 NYA SI WOGBLƆ LA

gake nane le asiwò si ŋu womate ŋu aka o, eye ne èbui la màgate ŋu
akpɔe gbeɖe ake o. Ele teƒe. Amewɔwɔ le asiwò. Eyae nye nusi dim
Mawu le, ye nye amewɔwɔ. Mikpɔea?
37 Gake nu gbãtɔ la, ne nyabiase le wò susu me la, mègawɔe kura
o. Mègava gbedoɖafli me ne nyabiase aɖe le wò susu me o. Megava
o vaseɖe esime èxɔe se, blibotɔe, kple kakaɖedzi, evedomesi aɖeke
mele wò susu me, kura o, negbe be èle dɔyɔyɔ kpɔ ge, ekema nàdzo
le nyagblɔkpea dzi anye amesi haya. Ele eteƒe, ne nyabiase aɖeke
mele wò susu me, kura o. Ele be nàxɔ Mawu dzi se, menye be nàwɔ
ɖokuiwò be yexɔ se o. Axɔe se vavã!
38 Ke Abraham ƒe Nuku la xɔnɛ sena elabena Nya la gblɔ nenema, ke
ematae míexɔe se ɖo. Menye esi amea ɖe he nya, elabena ame bubu
aɖe gblɔ ale ta o. Elabena Mawu gblɔ nenema ta, eyae wɔe wònye
Nyateƒe la. Ne Mawu gblɔe la, ema ɖo biabiawo katã ŋu. Eyae nye nya
mamlea. Eyae nye ɖoƒe kɔkɔ wu. Ne Mawu gblɔ nyaa ɖe la, ke nya ma
vɔ. Nu bubua ɖeke meli si ate ŋu aƒo nu tsitre ɖe Eŋu o. “Amesiame
ƒe nya nanye alakpa, eye Tɔnye nanye Nyateƒe.”
39 Azɔ esi míele ŋku lem ɖe nuku siawo dometɔa ɖewo ŋu la, mina
míabu susu. Míaƒe susuwo yi Hebriviawo dzi, meŋlɔe da ɖe afisia,
asusu eŋu kpɔ, kuɖe Hebriviawo ŋu, esime wodo wo kpɔ kuɖe legba
subɔsubɔ ŋu. Azɔ, mieɖo ŋku edzi, fia la gblɔ bena, “Amesiame si
made ta agu na legba sia o la, woatsɔe aƒu gbe ɖe kpodzo bibi la
me.” Azɔ, ɖevi siawo xɔ edzi se be Mawu ƒe Nya la nye nyateƒe, bena
mele be yewoasubɔ legba ɖekeɖeke o, ke esime wova ɖo aɖikadodo
gbɔ la ke wodo wo kpɔ be ɖe woawɔe mahã.
40 Esime, ɖevi mamleawo katã si nɔ afima la xɔe heyi ɖe subɔsubɔ
ma me, wozɔ tẽ yi ɖe alesi fia la gblɔ nu. Woyi kpakple ŋkeke ma ƒe
hahoo susu la, bena ele be yewoawɔe.
41 Eye esi wodo wo kpɔ, bena ɖe woasubɔ legba ahada Mawu ƒe
Nya dzi mahã la, woɖi anukware na Nya la. Meka nɔnɔmeawo o la,
woɖi anukware na Nya la. Eye esi wotsɔ wo ƒu gbe ɖe kpodzo bibi la
me la, Mawu ƒe ŋugbedodo la va me. Wotsɔ woƒe futɔwo ƒe agbowo
nyi domee. Ke Ame enelia aɖe tsi tre ɖe afima, lé safui la ɖe asi si ʋu
mɔ dzodzo do le dzo la me, eye mate ŋu wɔ naneke wu be woaɖe ga
wo o. Amen.
42 Ne ŋutsua ɖe alo nyɔnua ɖe sɔ gbe be yeatsɔ dodokpɔ la, dodokpɔ
aɖitsi tɔa la!
43 Mikpɔea, ele be woayi ɖe dzo me. Ke esi woyi la, wonɔ dzo la
me, ke nu ɖeka si dzɔ la, ɖeko kpodzo bibi sia ɖe ga wo, hetu ka wo
ɖa le—le woƒe asiwo ŋu.

44 Zi geɖe la, Mawu ɖea asi le mía ŋu, ne xexeame bla mí keŋ, míele
ka me la, Eɖea mɔ dodokpɔ nyanyrã ɖe ava mía dzi, si ahiã be míawɔ
nyametsotso. Eye ne míawɔe la, nu ɖeka si dodokpɔ la ate ŋu awɔ,
ne Abraham ƒe Nuku vavã tsi tre ɖe—ɖe nyametsotso ƒe mɔdogoenu,
eye wòwɔ eƒe nyametsotso be yeasubɔ Mawu la, ɖeko wòate ŋu atso
kawo ɖa le mía ŋu awɔ mí ablɔɖeviwo. Satana ate ŋu atsɔ dɔléle da
ɖe dziwò. Ate ŋu atsɔ esi alo, keme da ɖe dziwò. Aleke wɔ nànya be
menye Mawue kplɔ wò va mɔdogoenu, be yeakpɔ nyametsotso ka—
ka—ka nàwɔ o mahã?
45 Wotsɔ dzo ƒe agbo nyi domee. Dzo mate ŋu afiã wo o. Dzo ƒe
ʋeʋẽ gɔ̃ hã menɔ wo ŋu o, elabena wonya bena yewonye Abraham
ƒe Nuku, eye wonɔ tsitre na Mawu kple Eƒe Nya la. Wotsɔ woƒe futɔ
ƒe—ƒe agbowo nyi domee, eye dzo la mete ŋu fiã wo o, elabena wotsɔ
agboawo nyi domee.
46 Emegbe la, ŋutsua ɖe, si nye nyagblɔɖila nɔ afima, eŋkɔe nye
Daniel. Ekpɔ…eto dodokpɔ me ne asubɔ, alo masubɔ Mawu vavã
ɖeka la o. Eye esi wòva ɖo gaƒoƒo ma la, ne asubɔ Mawu vavã ɖeka
la, alo asubɔ trɔs̃ubɔlawo ƒe mawu hãa la, egbe be yemawɔe o; hehe
fresenuvɔwo, hedo gbeɖa na eƒe Mawu, gbe sia gbe. Eye numa kui,
dziɖuɖua ƒe se ƒe tohehe kui, eye tsɔe ƒu gbe ɖe dzatawo ƒe do me.
Dzata dɔwuitɔ gbogboa ɖewo lu ɖe edzi. Nuka wòwɔ? Etsɔ eƒe futɔ
ƒe agbo nyi domee. Dzatawo mete ŋu ɖui o. Mawu dɔ Dzo Lilikpo ɖa,
Mawudɔla aɖe si tsitre ɖe eya kple dzata la dome.
47 Etsɔ futɔ ƒe agbo nyi domee, elabena wodoe kpɔ be woakpɔ ne
asubɔ Mawu vavã ɖeka, alo trɔ̃ mawu wuieve anɔ esi wòsubɔ mahã.
Ale wònɔ te le tetekpɔ me, hetsɔ futɔ ƒe agbo nyi domee. Dzata mate
ŋu aka asi eŋu ŋutɔ hã o, elabena Mawu nɔ anyi kplii. Mawu ƒe
ŋugbedodo nɔ te sesiẽ, elabena enye Abraham ƒe Nuku vavã.
48 Mose, oo, ame gã bubu. Wodo eya hã, kpɔ, be woakpɔ ŋugbedodo
si Mawu nɛ la. “Manɔ anyi kpli wò ne èyi ɖe afima.” Eye esi wòtsi
tre ɖe eƒe nunana srɔl̃awo ŋku me la, Yane kple Yambre tsi tre hedze
agbagba be woasrɔ̃ nu la tututu si wode se na Mose be wòawɔ. Eye
Mawu yɔe, eye wònya be yee nye amesi wode dɔ asi na be wòawɔ
esia, eye wòtsi tre ɖe afima hewɔ nukunu abe alesi Mawu gblɔ nɛ be
nèwɔe ene. Ke amesrɔl̃awoe si va tsi tre, be woawɔ nu ɖeka ma ke
tututu, gake meɖe fu na Mose o. Eɖi anukware na Mawu ƒe Nya, eye
wòtsɔ agboawo nyi domee, amen, eƒe futɔwo tɔ, elabena elé Mawu
ƒe ŋugbedodo me ɖe asi sesiẽ, meka ameka kee le agbagba dzem be
yeasrɔẽ o.
49 Nusɔsrɔ̃ ka esia nye na Kristotɔ ɖesiaɖe! Ne ètsa ŋku hekpɔ
ayemenuwɔla la, ɖo ŋku dzi ko be ɖe wòle agbagba dzem be yeasrɔ̃
vavãtɔ la. Ke, esia gɔme koe nye vavãtɔ aɖe li. Ɖi anukware na Mawu

ƒe Nya! Meka nusi ava alo adzo o, lé Eƒe ŋugbedodo me ɖe asi. Ẽ,
Daniel nɔ te sesiẽ ɖe Mawu ƒe Nya dzi.
50 Meka ame alesinu le agbagba dzem be yeasrɔẽ, kple nu bubu
ɖesiaɖe o la, eɖi anukware. Eye wòva kple tameɖoɖo, be yeakplɔ
Israel dzoe tso Egipte, eye yeakplɔ wo ayi ŋugbedodonyigba la dzi.
Eye esi ɣeyiɣi de na wo be woadzo le Egipte, ayi ŋugbedodonyigba
dzi la, Aʋa Ƒu la tsi tre ɖe woƒe mɔ dzi. Eye wòtsɔ tsi la ƒe agbowo
nyi domee, eye agboawo ʋu gbadzaa. Eye tsi—tsiawo mli ɖe megbe,
ke Mose kplɔ Israel yi ɖe gbedzi, yi to si ke Mawu dɔe be wòakplɔ wo
ayi la gbɔ. Amen. Etsɔ futɔ ƒe agbowo nyi domee.
51 Efofoa, Abraham, xɔ ŋugbedodo ma, bena eƒe Nuku atsɔ eƒe futɔ
ƒe agbo anyi domee. Eye tsi la ƒe agbowo nɔ tutu, eye mate ŋu age ɖe
eme o, ke ema enye dɔdeasi la ƒe mɔ. Ele be wòakplɔ ɖeviawo ayi to
ma gbɔ. Eyae Mawu gblɔ nɛ. Eye agbo la tsi tre ɖe mɔa dzi, ke etsɔ
futɔ la ƒe agbo nyi domee.
52 Yosua, le esia megbe vie, esime wova ɖo Kadesh-barnea la,
esi enye xexeame ƒe ʋɔnudɔdrɔ̃ zikpui le ɣemaɣi me, afimae Israel
kpɔ eƒe ʋɔnudɔdrɔ̃ le. Míekpɔ Yosua kple Kaleb, kple ame wuieve
mamleawo…alo—alo ewo mamleawo. Wodɔ ame ɖeka ɖa tso to
ɖesiaɖe me be woaɖatsa ŋku le anyigba si wosɔ gbe be woaxɔ la dzi.
53 Ke esi wokpɔ ame dzɔtsu mawo tsitre ɖe afima, wo dome ame
ewo vɔ̃ ŋutɔ, wogblɔ be, “Míate ŋu axɔe o. Esesẽ akpa. Tsyo, kpɔ
tsitretsitsi si le mía ŋgɔ ɖa.” Ke esi wotrɔ gbɔ be woana akɔŋta la,
wona akɔŋta gbegblẽ.
54 Nukata woana akɔŋta gbegblẽ, ne Mawu gblɔ na wo be, “Metsɔ
anyigba ma na mi; enye mia tɔ mahã”? Egblɔ esia na wo le Egipte.
“Metsɔ anyigba sia na mi. Enye anyigba nyuia ɖe. Notsi kple anyitsi
le sisim le edzi.”
55 Gake esi wokpɔ alesi tsitretsitsi la kpe la, wo dome ame ewo trɔ
va gblɔ bena, “Míate ŋu akpe edzi o.”
56 Yosua ye, etsi gbe ɖe amewo nu, gblɔ bena, “Míesu te glo be
míaxɔe. Míesu te glo!” Elabena nukaŋutie? Eƒe ŋku le ŋugbedodo la
dzi. Enye Abraham ƒe Nuku vavã. Meka alesi tsitretsitsi la le o la,
“Míate ŋu atsɔ agbo la nyi domee, elabena Mawu do anyigba la ƒe
ŋugbe.” Eye wòtsɔ agbo la nyi domee.
57 Emegbe, esime wòkplɔ Israel viwo va tɔ la nu la. Le ɣleti Afɔfiɛ
me, afima la, tɔsisi gã la, ɖɔ tso mɔ. Yordan si tso to dzi, hegbagba
ɖe baliwo me. Ewɔ sigbe ema enye ɣeyiɣi vloetɔ, le ƒea me, si
wòate ŋu ava afima. Gake, la, enye Abraham ƒe Nuku. Enya be yexɔ
ŋugbedodo, eye enɔ dɔdeasi la ƒe fli me. Mawu nae ŋutega, alesi
wòawɔ axɔe, eye wòtsɔ tɔsisi la ƒe agbowo nyi domee. Esime agbo



TƆGBUIGÃ ABRAHAM 9

la ʋu gbadzaa la, tsiawo he ɖe megbe gbugbɔ yi toawo dzi. Ale
Yosua kple Israel tsɔ woƒe futɔ ƒe agbowo nyi domee, hetso eme yi
ŋugbedodonyigba dzi, elabena Mawu gblɔ be woawɔe. Abraham ƒe
Nuku vavã la!
58 Nɔviŋutsuwo kple nɔvinyɔnuwo, esi wòɖo afima la, wotɔ kpɔ ƒo
xlã Yerixo keŋ, ekɔkɔ ale gbegbe be woate ŋu atsɔ tasiaɖam etɔ̃ aʋu
du to edzi ayi. aleke Israelvi siawo ate awɔ esia kpakple yi si woɣe,
si wofɔ, kple ɖesiaɖe, kple kpowo kple kpewo, aleke pɛ wote ŋu le
gege ɖe eme ge? Gake eganye Abraham ƒe Nuku kokoko. Mawu nae
ŋutega, hegblɔ alesi wòawɔe la nɛ, bena, “Miku kpẽ.” Amen. Eyae
ma. “Mido ɣli sesiẽ, miazɔ ɖe glia dzi, agboawo lamu le mia ŋgɔ.”
Amen! Enye Abraham ƒe fiaƒome Nuku. Enye Mawu dzixɔsela vavã.
“Agboawo adze anyi le mia ŋku me. Mido ɣli sesiẽ ko, ne miaku
kpẽ la. Eya katã ko miawɔ.” Ke nukae dzɔ? Agboawo mu, eye Yosua
xɔ du la.
59 Esia megbe vie la, míekpɔ bena futɔ la nɔ gege kpɔm henɔ yiyim,
le ema megbe, eye gɔ̃ hã Etɔ te ɣe le eƒe mɔ dzi. Abe alesi meƒo nu
tso eŋu nyitsɔ ŋdi, be Madzɔkpɔdzɔ ene, Etɔ te ɣe vaseɖe esi wòtsɔ eƒe
futɔ ƒe agbowo nyi domee. Amen. Enya be ne futɔ mawo gate ƒoƒu ake
la, wo kaka, eye ɣe nɔ to ɖom, eye Amoritɔwo, kple Amalekitɔwo,
kple bubuawo, kaka tso afii yi afima. Ne wogate ƒoƒu gbeɖe, heva bɔ
la, ekema ado gede ŋutɔ be wòagaɖu wo dzi ake. Ke nu ɖeka koe tɔ
te wo, eyae nye game la. Eye Wòtɔ te game. Amen! Amen! Nu ɖeka
pɛ koe xe ŋugbedodo la ƒe mɔ nɛ, eyae nye ɣe, dzɔdzɔmea ŋutɔ tsoga
mɔ me, eye Wòtɔ te dzɔdzɔmea. Nukaŋutie? Enye Abraham ƒe Nuku.
Exɔ Mawu ƒe ŋugbedodo dzi se. Etɔe te, hetsɔ agboawo nyi domee.
Ẽ, amegã.
60 Ame ŋkuta siawo, wo katã wonye ame ŋkutawo. Gake minyaa
esime wo, wo dometɔ ɖesiaɖe, esime wova ɖo ku ƒe agbo nu la, wo
katã woku. Ele be wo dometɔ ɖesiaɖe naku. Esi wonye ame ŋkutawo
ta la, “Womia nu—nu na dzatawo, hetsi dzo ƒe ŋusẽ nu, eye wosi le
yi nu,” kple bubuawo, abe alesi wogblɔe fia mí le Hebritɔwo 11 me
ene. Eye wotsɔ woƒe futɔ ƒe agbowo nyi domee, wo katã negbe futɔ
ɖeka ko, ke eyae nye ku. Ku mi wo dometɔ ɖesiaɖe.
61 Ale gbeɖeka, Abraham ƒe Fiaƒome Nuku la va, Yesu Kristo, Mawu
Vi la; Abraham ƒe Nuku, to xɔse me. Menye to Isak dzi, kodzogbe
nukua me o; wowɔ wo tɔ sinua. Gake Ame Ɖeka esi va womedzii le
dzɔdzɔmea nu o. Ɖeka esi va si womedzi to gbɔdɔdɔ ƒe dzodzro me o.
Ɖeka esi va to ɖetugbui leaƒe ƒe vidzidzi me. Mawu ƒe Vi la, Abraham
ƒe Nuku la, Ame gã gbegbe ka amesia nye! Kodzogbetɔ bubuawo katã
la wodzi wo to dzidzi dzɔdzɔmetɔa me. Amesia ya wodzi to ɖetugbui

leaƒe ƒe vidzidzi me. Nuka Wòwɔ esi Wòva anyigba dzi? Eɖu futɔ
ɖesiaɖe si le Satana si la dzi. Eɖu nusianu dzi.
62 Nuka Wòwɔ? Eɖe dɔlélé ɖesiaɖe ɖa heɖu edzi. Dɔlélé aɖeke mate
ŋu ate ɖe Eŋu o; afisiafi si dɔléle le la, Eɖu edzi. Nuka Wòwɔ emegbe
esi Wòɖu edzi vɔ? Etsɔ safuiawo na mí, amen, gblɔ bena, “Nusianu
si miabla le anyigba dzi la, Mablae le Dziƒo.” Oo! Amen! Emae nye
Abraham ƒe Fiaƒome Nuku la, Eƒe ŋugbedodo la. Gbɔgbɔ Kɔkɔe si le
mía me fifia, kpakple safuiawo, lée ɖe dɔlélewo ŋu. Eɖu dɔlélewo
dzi. Dɔléle mate ŋu anɔ te ɖe Eƒe Ŋkume o. Eye Wògblɔ bena Yena
mí safuiwo be míawɔ numa ke, aɖu dɔlélé dzi. “Nusianu si miabla le
anyigba dzi la, Mablae le Dziƒo.”
63 Nenema kee nye, dodokpɔ, Wodoe kpɔ le nɔnɔme ɖesiaɖe me abe
míawo ene. Nuka Wòwɔ? Eɖu edzi. Eye nuka Wògblɔ na mí? “Mitsi
tre ɖe abosam ŋu, eye asi le mia gbɔ.” Eɖu dɔlélewo dzi na mí. Eɖu
tetekpɔ dzi na mí, egbã agboawo; exɔ safui la le tela si, hetsɔe na
xɔsetɔ, si nye Abraham ƒe Nuku, hegblɔ be, “Ne ete wò kpɔ la, tsi tre
ɖe eŋu, eye wòasi le gbɔwò.” Oo, míatɔwo! Tsi tre ɖe eŋu!
64 Eɖu ku kple tsiẽƒe siaa dzi. Etsi tre le ŋkeke etɔãgbe, gblɔ be,
“Meɖu dzi. Eye esi Mele agbe ta la, miawo hã mianɔ agbe.” Oo,
ŋugbedodo kae nye si! Enye Abraham ƒe Nuku la tɔ. Eɖu yɔdo dzi,
hegafɔ le ŋkeke etɔãgbe, hena míaƒe afiatsotso. Esime Wòtsi tre la,
Enye míaƒe afiatsotso. Nuka numa tsɔ mí wɔ? Eɖu dɔlélewo dzi. Eɖu
ku dzi. Eɖu tsiẽƒe dzi. Eɖu yɔdo dzi. Eɖu tetekpɔ dzi. Oo!
65 “Azɔ míewu dziɖulawo glo le Eyama si lɔ̃ mí, hetsɔ Eƒe agbe
na ɖe mía ta la me,” esi míenye Abraham ƒe Fiaƒome Nuku la ta.
Kpakple Mawu ƒe Gbɔgbɔ ɖeka ma le mía me, si nɔ Eyama me la,
míewu dziɖulawo glo. Woɖu agbo ɖesiaɖe dzi na mí. Nu ɖeka si wòle
be míawɔ la enye be míatsɔe nyi dome. Woɖu edzi vɔ xoxo. Woɖu
dɔléléwo dzi. Woɖu ku dzi. Woɖu tsiẽƒe dzi. Woɖu yɔdo dzi. Woɖu
nusianu dzi, eye safuiawo le mía si, to Eƒe amenuveve me. Ɖe miele
vɔvɔm̃ be miatra wo ɖe lɔki la me, agblɔ be, “Meva le Yesu Kristo ƒe
Ŋkɔ me”? “Mibia nusianu Fofo la le Nye Ŋkɔ me.” Melɔ̃ Nɛ.
66 Esi ƒe akpe eve va yi vɔ la, ƒe akpe eve sɔŋ, ke Ekpɔtɔ le
mía dome le afisia, nye Dziɖula gã si dze xɔmetsovɔ la ɖe eve, si
tsɔ dɔléle ɖesiaɖe, dɔléame ɖesiaɖe, nusianu ɖe Eɖokui dzi, hetsɔ
míaƒe gbɔdzɔgbɔdzɔwo yi atitsoga ŋu, kple míaƒe dɔlélewo kple
dɔléamewo, hekpɔ dziɖuɖu ɖe wo dzi, gafɔ hena míaƒe afiatsotso,
gale agbe le tsitre le ƒe akpe eve megbe, be woaɖe Eɖokui ɖe go
abe Yesu Kristo gbagbe ene, le Abraham ƒe fiaƒome Nuku la dome
amesiwo nye nuwo katã ƒe domenyilawo. Oo, míatɔwo! Amesiwo
emegbe, woto dodokpɔ me, Nya la ƒe ŋugbedodo! Ne miate ŋu axɔ

Nya la dzi se la, ekema miawo hã mienye Abraham ƒe Nuku. Nenemae
miava Egbɔ.
67 Ne miate ŋu atsɔ Nya la ƒe dodokpɔ ma o la, ekema ne mieke
Ɖii, hesusu vɔ̃ le Eŋu vie, màte ŋu axɔ Edzi se o bebli, nane alo
bubu li, si ta màte ŋu axɔ Edzi se o, ekema mègaxa va gbedoɖafli
la me o. Nyemaflu ɖokuinye le vɔsamlekpui la gbɔ gɔ̃ hã o, vaseɖe
esime amenuveve sɔgbɔ nasu mia si be mianya be Mawu ƒe Nya
nye nyateƒe.
68 Ke ne mievuvu dzimaxɔse ƒe dometsovɔ ma heyi la, ekema ku,
tsiẽƒe, kple yɔdo, ƒe safuiawo le mia si me, elabena Dziɖula aɖe le
mia Si si ɖu dzi na mi. Ekema Hebritɔwo 13:8 su asiwò, si gblɔ na
mí be, “Yesu Kristo nye eyama ke etsɔ, egbe, yi ɖe mavɔmavɔ me.”
Aleke míate ŋu awɔe?
69 Amewo gblɔna egbe be, “Oo, enyo, magblɔe na wò, mɔ tutɔ a—
aɖe dzi Wòle, Ele.”

“Enye Eyama ke,” nenema Biblia gblɔ.
“Oo, enyo, Megawɔna nu egbe abe alesi Wòwɔna tsã o.”

70 Míele ekpɔm fifi laa, esime míekpɔ woɖo kpe Eƒe Nya dzi. Nuka
esia wɔ? Egatrɔe da ɖe woƒe ata dzi ake. Amen.
71 Abraham ƒe Nuku vavãtɔ la xɔna Edzi se. Wonyaa Esia. Ke Ele
tsitre, fiẽ sia, abe esime Wòdo go Abraham le afima le Lot ƒe ŋkekewo
me hewɔ nukunu ma, abe alesi Wòwɔ kuɖe Sara ŋu to nusi wògblɔ
le Emegbe la gbɔgblɔ nɛ me. Yesu do ŋugbe, Abraham ƒe Fiaƒome
Nuku la, bena Hame la akpɔ numa ke tututu doŋgɔ na Eƒe Vavagbe.
Nuka wònye? Ele be wòava me godoo. Mawu do eƒe ŋugbe. Yesu
Kristo ɖo kpe edzi gblɔ bena nenema nɔ ge wòala, ke míawoe esi
egbe, le ƒe akpe eve megbe, le Ekpɔm le mía dome, wòganye Dziɖula
gã la kokoko! Eɖu ku, tsiẽƒe, yɔdo, kɔsubɔsubɔwo katã dzi; hetsɔ Nya
la…?…nɛ. Ẽ.
72 Egblɔ be, “Ne miele Menye, eye Nye Nyawo le mia me la, mibia
nusianu si miedi la eye woana mi.” Nuka wònye? Nya la, Kristo, Si
le miaƒe dzi me. “Ne miele Menye, Nye Nyawo le mia me la, ekema
mieɖu nusianu dzi elabena Meɖu edzi na mi. Ne miele Menye, ne
miate ŋu ase Gɔnyeme la, ne miate ŋu anɔ Menye la. Amesi xɔ Dzinye
sena la, si Xɔm la; menye awɔ ame ɖokui xɔsetɔ o, gake si ate ŋu
axɔe se. Amesi se Nye Nyawo, si sea Nye Nyawo gɔme, eye wòxɔ
Amesi Dɔm ɖa la dzi se la, Agbe mavɔ le esi; eye mava tetekpɔ me
o, alo fɔbubu me o, ke boŋ eto ku me yi Agbe me.” Eyae nye ma,
Dziɖula gã la!
73 Eyae nye si egbe, eyama ke etsɔ, egbe, yi ɖe mavɔmavɔ me. Eyae
nye Si le ewɔm le Abraham ƒe Nuku la ŋku me, si woyɔ do goe tso

Babylonia, si woyɔ do go tso Sodom, si woyɔ do goe tso xexeame, eye
woɖe wo ɖe aga, si fia be Eƒe ŋugbedodo le teƒe tututu. Le ƒe akpe eve
megbe la, Eyae nye si le tsitre ɖe mía dome, fiẽ sia, Dziɖula gã ma,
Mawu ƒe Nya Si ate ŋu adrɔ ʋɔñu susu siwo le dzi me, kple tamesusu
siwo tso eme. Nuka wònye? “Wò Nuku la atsɔ eƒe futɔ ƒe agbowo anyi
domee.” Nuka wònye? Enye Abraham ƒe Nuku, fiaƒome Nuku la, si le
Nya la dzi xɔm se. Eye Nya lae nye—Nya lae nye Mawu.
74 Azɔ ne míekpɔ esia la, míate ŋu ado ɣli sesiẽ kpli wo, abe blema
hakpalawo ene:

Elɔm̃, le agbe me; Eɖem, to ku me;
Woɖii, Etsɔ nye nuvɔw̃o yi ɖa boo;
Efɔ, Hetso afia nam femaxee tegbee:
Gbeɖeka Atrɔ va—Oo, ŋutikɔkɔe ŋkeke!

75 Amea ɖe gblɔ be, “Èle tsitsim, xɔ.̃” Nyemate ŋu wɔ naneke le
numa ŋu o.
76 Menɔ agbe tso keke esime menye ŋutsuvi sue, nu ɖeka pɛ si
mekpɔ la enye ne makpɔ Yesu Kristo ƒe Vava. Metsɔ nye agbe na ɖe
tameɖoɖo ma ta. Mekpɔtɔ gale nyagblɔti dzi, abe ametsitsi ene, mexɔ
Ŋutinya ɖeka ma ke dzi se, eye nu gãtɔ kekeake si mate ŋu abu la
enye be makpɔ Yesu Kristo wòaɖi tso dziƒowo be wòava axɔ Ye Tɔwo.
Mawu, ekema míatɔwo…Mewɔ yaa o be míate ŋu adzi ha be:

Mido Yesu ƒe Ŋkɔ ɖe dzi!
Mi Dɔlawo katã mide ta agu;
Mitsɔ fiakuku la doe,
Ne Miaɖoe wo katã ƒe Aƒetɔ.

77 Nukaŋutie? Enye Dziɖula gã la. Ne èle Eyama me la, èle Nya la
me. Egblɔ be, “Ne miele Menye la, mibia nusi mielɔ̃ la.” “Nusi mielɔ̃
la,” elabena woɖu agbo ɖesiaɖe dzi xoxo. Ekema míate ŋu agblɔ be:

Elabe ŋugbedodo ɖesiaɖe le Agbalẽa me nye
tɔnye,

Ta ɖesiaɖe, kpukpui, kple fli ɖesiaɖe.
Meka ɖe Eƒe Nya Mawumetɔ la dzi,
Elabe ŋugbedodo ɖesiaɖe le Agbalẽa me nye

tɔnye.
78 Xɔñyewo, miede dzesi nusi esia fia? Ŋugbedodo ɖesiaɖe si
Mawu na Abraham la, ŋugbedodo ɖesiaɖe si nyagblɔɖilawo gblɔ la,
ŋugbedodo ɖesiaɖe si ŋugbe Yesu Kristo do na ŋkeke sia la, Ele afii
be yeaɖo kpe edzi eye yeafia be Yele agbe tegbetegbe. “Wò Nuku la
atsɔ futɔwo ƒe agbo anyi domee.”
79 Ne eva ɖo ku ƒe gaƒoƒo dzi la. Miagblɔ be, “Ekae kuɖe ema ya
ŋu?” Domenyinyi ma kpɔtɔ le asiwò si ke Paulo gblɔ. “Oo yɔdo, afika

wò dziɖuɖu le? Oo ku, afika wò ti la le? Gake akpe na Mawu, Amesi
na mí dziɖuɖu to Dziɖula gã ma, Yesu Kristo dzi.” Oo!

Mi Dɔlawo mide ta agu;
Mitsɔ fiakuku la doe,
Ne Miaɖoe wo katã ƒe Aƒetɔ.

80 Fiẽ sia, le ƒe akpe eve megbe, míegatsi tre, be míakpɔ Eyama
ake, Dziɖula gã la Amesi dze xɔmetsovɔ si mã mí ɖa tso Mawu ƒe
ŋugbedodo ɖesiaɖe gbɔ, eye míewu dziɖulawo glo le Eyama me.
Mina míado gbe ɖa.
81 Fofo Dziƒoʋĩtɔ, esime míele tsitre ɖe afisia, fiẽ sia, le Gbɔgbɔ
Kɔkɔe ƒe Anyinɔnɔ me la, Yesu Kristo ƒe Amenyenye gã ma le Gbɔgbɔ
ƒe nɔnɔme me, Amesi ŋugbe wodo be ava Abraham ƒe Nuku la dzi,
fiaƒome Nuku la. Míele gbe dom ɖa, Oo Mawu, be ne ŋutsu alo nyɔnu
aɖe, ŋutsuvi alo nyɔnuvi aɖe, le xɔa me afisia, si menya Wò o la;
ɖikeke kple dziɖeleameƒo le woƒe susu me, kuɖe Mawu ƒe Nya ŋuti,
ne Enye alo menye Nyateƒe o la. Oo Mawu gã, Si do ŋugbe la, va
fiẽ sia! Ŋugbedodo gã ɖeka li si Èdo, Aƒetɔ; Àte ŋu alé ŋugbedodo
ma me ɖe asi, Ègblɔ be, “Amesi xɔ Dzinye se la, dɔ siwo wɔm Mele
la eya hã awɔe; gã wu esiawo wòawɔ, elabena meyina Fofo la gbɔ.”
Fofo Mawu, míele gbe dom ɖa be Nàɖo kpe Wò Nya dzi.
82 Abraham vi geɖewo le afisia fiẽ sia, le dɔ lém. Oo, abosam tu agbo
ɖe wo nu; wotutu wo de xɔa me, eye wotro safuiawo, gblɔ bena, “Azɔ
ele be nàku; èle dɔ lém. Èlé esia, ema, kple bubu, eye ele be nàku.”
83 Oo Mawu, ena yubili kpẽ la ɖi, fiẽ sia, le Nyanyuie la me, bena
kluvi ɖesiaɖe nate ŋu avo adzo! Yesu Kristo ɖu agbo mawo dzi.
Safuiawo le mía si me. Oo! “Le Nye Ŋkɔ me la woanya gbɔgbɔvɔw̃o
ado goe. Ne miebia nane Fofo la le Nye Ŋkɔ me la, Mawɔe. Amesi
xɔa Dzinye sena la, dɔ siwo wɔm Mele la eya hã awɔe. Mawu ƒe Nya
la ɖana wu yi nueve sia nueve, hemãa ƒunukpeƒewo kple ƒutomemi
me, eye wònye dzimesusuwo ƒe ʋɔnudrɔl̃a.”
84 “Eye abe alesi wònɔ le Noa ƒe ŋkekewo me la, nenema ke wòanɔ
le Amegbetɔvi la ƒe vavaɣi, elabena wonɔ nu ɖum, nɔ nu nom, nɔ
srɔ̃ ɖem, nɔ wotsɔm na be woaɖe; xɔtutu ɖoɖo gãwo.” Eye míele
ŋku lém ɖe xexeame ŋu, “Dzesiwo ado, nu dziŋɔw̃o le dziƒo (esia
enye dzinuvi dzodzoewo), anyigbaʋuʋu le teƒe vovovowo, atsiaƒu ƒe
gbeɖeɖe (atsiaƒu ƒe agbodzedze), ŋɔd̃zi ɖe to ɖe amewo ƒe dzi (vɔvɔ)̃,
hiãkame le dukɔwo dome, ɣeyiɣi vɔw̃o.”
85 “Eye abe alesi wònɔ le Lot ƒe ŋkekewo me la, nenema ke wòanɔ
le Amegbetɔvi la ƒe vavaɣi.” Oo Mawu, va fiẽ sia eye nàwɔ Wò Nya
la dzi, va fiẽ sia eye nade bubu Abraham viwo ƒe xɔse ŋu. Le Yesu
Kristo ƒe Ŋkɔ me míebiae le. Amen.

86 Aƒetɔ la nayra mi, geɖee. Nyemele yɔyɔ wɔ ge ava vɔsamlekpui
gbɔ le fifi me o. Medi be magblẽe ɖe mia gbɔ. Mexɔe se be, zi geɖe,
yɔyɔ va vɔsamlekpui gbɔwo la…Mexɔ wo dzi se. “Gake ame alesinu
xɔe la, wonyrɔ̃ wo.” Eyae ma, “Ame alesinu si Xɔe.” Míele gbe do ge
ɖa ɖe dɔlélawo ta.
87 Mate ŋu anɔ nu ƒom le afisia zã blibo la katã. Míenye nyasela
ɖɔʋuiwo. Gake nusi magblɔ la nye ame tɔ ko; ke ne megblɔ Eƒe Nyawo
la, ekema menye nye nyawoe o, Eƒe Nya lae. Ne megblɔ nane, eye
Mawu mede megbe Nɛ o la, ekema ema nye nye nyawo. Ne megblɔ
Eƒe Nyawo, eye Wòde megbe Nɛ la, amekae anye nuvɔm̃e ma ŋutsu
alo nyɔnu, ŋutsuvi alo nyɔnuvi, agblɔ be Mele nenema o?
88 Yesu, wogblɔ esime Wowɔ nusiawo la, wogblɔ be, “Amesia nye
afakala. Enye gbɔgbɔvɔ!̃” Afakala aɖe, amesiame nya be afakaka tso
abosam gbɔ. Egblɔ be, “Enye afakala.” Evɔ ɖe miekpɔ afakala aɖe si
le gbeƒã ɖem Nyanyui la kpɔa? Ɖe miekpɔ afakala aɖe le gbɔgbɔvɔw̃o
nyãm kpɔa? Gbeɖe, koŋ o, womewɔnɛ o.
89 Egblɔ be, “Azɔ, Nye Amegbetɔvi la matsɔ esia ake mi. Gake ne
Gbɔgbɔ Kɔkɔe la ava, agblɔ nya tsitre ɖe Eŋu la womatsɔe akee le
xexe sia me alo xexe si le vava ge la me o, elabena ema enye ayɔ
Mawu ƒe dɔ la be gbɔgbɔ makɔmakɔ.”
90 Mawu nakpɔ nublanui na mí, fiẽ sia dzro, eye mele gbe dom ɖa
be Mawu naɖi va ahaɖo kpe Nya sia dzi le mia ŋku me.
91 Nɔviŋutsu, nɔvinyɔnu, esia nye nye luʋɔ. Ele be mava do go
Mawu. Woatsɔ nya si megblɔ na mi la kpɔ ŋkunye me. Mawu atsɔe
kpɔ ŋkunye me. Ele teƒe. Viɖe ka wòanye nam be matsi tre ɖe afisia
anɔ nya siawo gblɔm ne menya be mele fɔ bum nye luʋɔ ɖo ɖe
dzota me?
92 “Amegbetɔ ƒe mɔwo dzɔna le eŋku me, gake eƒe nuwuwu nye ku
ƒe mɔ.” Mawu mehiã gbegɔmeɖela o. Abe alesi megblɔe la Eɖena Ye
Ŋutɔ ƒe Nya gɔme.
93 “Abraham ƒe Nuku la atsɔ futɔ ƒe agbo anyi domee.” Miexɔe sea?
94 Ne mate ŋu ada agbe le mia ŋu la, mawɔe. Kristo da agbe le mia
ŋu xoxo. Ɖekae nye be, mia si mee safui la le. Safui ma enye wò xɔse,
be nàtsɔ axɔe. Ʋui, fiẽ sia, màwɔe oa? Ne Eva mía dome la, Dziɖula
gã ma si ɖu dɔléle ɖesiaɖe dzi, eye wòva afisia heɖee fia mi be Yewɔe
vɔ, elabena kokoko la Enye Nya la. “Eye Nya la enye tamesusu siwo
le dzi me la ƒe ʋɔnudrɔl̃a.”
95 Gbedoɖameta gbalẽvi kae? B yea, ɖeka tsɔ yi ɖe…Eka dzie
míedze egɔme tso, nyitsɔ zãme? [Amea ɖe gblɔ be, “Ɖeka.”—Tala.]
Mina míadze egɔme tso blaatɔ.̃ Ameka sie gbedoɖameta gbalẽvi
B, blaatɔ̃ le? Kɔ wò asi ɖe dzi. Gbeɖoɖameta gbalẽvi B. Miedze

egɔme tso ɖeka dzi, nyitsɔ zãme, azɔ míele egɔme dze ge tso blaatɔ̃
dzi, fiẽ sia.
96 Ameka si B, B le, blaatɔ?̃ Do asi ɖe dzi daɖi. Gbedoɖameta gbalẽvi
B, blaatɔ.̃ Egɔmee nye be mele afisia oa? Ele mia sia? Esɔ gbe, B,
blaatɔ.̃ B, blaatɔ̃ vɔ ɖeke, ameka si wòle? B, blaatɔ̃ vɔ ɖeke, esɔ gbe.
B, blaatɔ̃ vɔ eve, ameka si B, blaatɔ̃ vɔ eve le? Esɔ gbe, ele asiwò.
B, blaatɔ̃ vɔ etɔ,̃ blaatɔ̃ vɔ ene, zɔ va afisia tututu. Blaatɔ̃ vɔ ene,
blaatɔ̃ vɔ atɔ.̃
97 Vinye va afisia, teti hafi mage ɖe eme, eye wòfɔtɔ gbedoɖameta
gbalẽvi aɖewo sinu. Ke mikpɔ alesi wole, ɖeka le afii ɖeka le afimɛa?
Womenya o. Àte ŋu ava to gbaka si le afii me axɔ ɖeka, ame evelia axɔ
ewo, ame bubu axɔ blaeve vɔ atɔ.̃ Míenya afisi wòle o, gake, afisiafi
si wole la.
98 Azɔ wo ame nenie míeyɔ? Atɔ,̃ enea? B, blaatɔ.̃ B, blaatɔ̃ wònye,
menye yea? [Amea ɖe gblɔ be, “Ẽ.”—Tala.] B, blaatɔ̃ ɖo blaatɔ̃ vɔ
atɔ.̃ Blaatɔ̃ vɔ adẽ, blaatɔ̃ vɔ adre, blaatɔ̃ vɔ enyi, blaatɔ̃ vɔ asieke,
blaadẽ. Azɔ ago míakpɔ, ɖeka, eve,…mixlẽ wo, Billy, eye mía…
Blaadẽ, blaadre, mina woatsi tre gbã gbɔ, ne mialɔ.̃ B, blaatɔ̃ yi
blaadre, blaadre vɔ atɔ.̃ Xlẽ wo, ne nàlɔ, Nɔviŋutsu Roy, esime mele
nu ƒom na ameha la.
99 Ame nenie le afima fifia ne èkpɔ go sia me, evɔ gbedoɖameta
gbalẽvi mele mia si o?
100 Miɖo ŋku dzi, Yesu gblɔ be, “Dɔ siwo wɔ Mele la miawo hã
miawɔe.” Nyateƒe yea? Nyateƒee. Èxɔ edzi sea? Abraham ƒe Nuku
la gblɔ nenema.
101 Biblia gblɔ, bena, “Enye Nunɔla Gã la.” Hebritɔwo, ta 4 lia, “Eyae
nye Nunɔla Gã si ŋu míate ŋu aka kple míaƒe gbɔdzɔgbɔdzɔwo.” Èxɔe
sea? Ne Enye eyama ke etsɔ, egbe, yi ɖe mavɔmavɔ me la, aleke
Wòawɔe?
102 Nyɔnu suea ɖe nɔ anyi, le Biblia me, esi miade dzesi nusi gblɔm
mele. Nyɔnu suea ɖe, le Biblia me, ɖewomahĩ gbedoɖameta gbalẽvi
menɔ esi o; gake egblɔ le eƒe dzi me be, “Ne mate ŋu aka asi Ŋutsu
ma ŋu la, Mexɔe se.” Egblẽ nusiwo katã le esi, ɖe dɔ-…le dɔkitawo
gbɔ. Womete ŋu kpe ɖe eŋu o. Eƒe dɔa kpe akpa. Womete ŋu kpe ɖe
eŋu o. Gake exɔ se be Mawu akpe ɖe ye ŋu. Eye wòka asi Eƒe awu
ŋu, Eƒe toga.
103 Eye Wògblɔ be, “Medze sii be ŋusẽ do le Ŋunye.” Ele eteƒea?
104 Miexɔe se be Eyama ke wònye, fiẽ sia? Miexɔe se be Ele afisia?
Ame nenie xɔe se be Efɔ tso amekukuwo dome? Azɔ aleke miate ŋu
aɖo kpe dzi be Efɔ tso amekukuwo dome?

105 Eteƒe medidi fũ o la, Baptiste ŋutsu xɔŋkɔ aɖe va gbɔnye, eye
wògblɔ be, “Nɔviŋutsu Branham, ɣeaɖeɣi la, Mohamedtɔ aɖe ɖu—ɖu
dzinye, si gblɔ nenema. Egblɔ be, ‘Ne Efɔ la, Edo ŋugbe be Yeagawɔ
nu ma ke. Nèwɔe ne míakpɔ.’” Mikpɔea, woxɔ se be Mewɔe o.
106 Gake míawo míexɔe se be Ewɔe. Míawo míexɔe se be Efɔ tso
amekukuwo dome. Eye subɔsubɔha aɖeke mele xexeame si ate ŋu
aɖo kpe edzi be woƒe ha gɔmeɖola le agbe o, negbe Kristosubɔsubɔ
ko. eye mɔnu ɖeka si dzi Mawu ate ŋu aɖo kpe Edzi la, enye to
amesiwo xɔe se la dzi; elabena mɔ ma ɖeka dzi koe Mawu wɔa Eƒe
Nyawo la, enye amesiwo Xɔe se la.
107 Azɔ esime wole ɖoɖom ɖe gbedoɖameta fli sue sia me le afii.
Nyemenya neni dzi míaɖo o. Medi be mia dometɔ ɖesiaɖe, nenɔ eƒe
eteƒe, nenɔ eƒe zikpui dzi, miganɔ tsa ɖim o. Miakpɔ afisia ado gbe
ɖa, agblɔ be, “Aƒetɔ Yesu, mexɔe se.”
108 Miɖo ŋku dzi be, Egblɔ nam be, “Ne èna amewo xɔ dziwò se
la; eye èɖi anukware ne èle gbe dom ɖa la.” Ema va me le dukɔ sia
katã me, yi gagbɔ, ƒe wuiatɔ̃ sɔŋ, meda ƒu zi ɖeka hã kpɔ o. Mate ŋu
ada ƒu o.
109 Mawu, nu ɖeka si Mawu mate ŋu awɔ o la, enye be wòakpɔ gege.
Alé Eƒe Nya me ɖe asi. Mexɔ esia se. Mexɔ esia abe alesi me…mexɔ
esia se wu esi metsi tre ɖe afisia ŋutɔ hã, tsɔwu alesi mexɔ se be
mele xɔ sia me; esia ate ŋu anye kpɔflu, ate ŋu anye drɔẽkuku. Le
nye luʋɔ me la, menya be Yesu Kristo Mawu Vi la le agbe. Eye esi
mienye Abraham ƒe Nuku ta la, miku le Kristo me, mienye Abraham
ƒe Nuku.
110 Azɔ woda takuvi aɖewo ɖe afisia. Dzidzedzekpɔkpɔ gãwo va me,
to amesiwo xɔe se la dzi. Azɔ mina míade míaƒe tawo to, esime wole
dzadzram ɖo, eye míado gbe ɖa ɖe esiawo ta.
111 Dziƒoʋĩtɔ Fofo, wofia mí le Biblia me, eye amewo le afisia siwo
xɔe se be Nya ɖesiaɖe si Ègblɔ la nye Nyateƒe. Aƒetɔ, ɣeaɖewoɣi la
womua sagasaga va lɔna safui ƒe do la, kpakple safui la, hedanɛ ƒuna,
anɔ eklim, gake woxɔe se bena ele afima. Na be woanɔ elɔm ko, wole
ekpɔ ge, elabena ele afima. Eye safui ma enye nyuitɔ la, “Ne miate
ŋu axɔe se la, nusianu le bɔbɔe.” Esime wole ha la dzim fifia, alo
le eƒom la.
112 Le Biblia me la wogblɔ be, “Paulo tsɔ takuviwo kple akɔtawuiwo
ka eƒe ŋutilã ŋu, heɖoe ɖo ɖe dɔlélawo kple fukpelawo, eye gbɔgbɔ
makɔmakɔwo do go le ameawo me, eye wokpɔ dɔyɔyɔ.”
113 Aƒetɔ, míenya be, Paulo Kɔkɔe la le Gbɔwò azɔ. Gake, menye eya
ye o; Wò ye, Aƒetɔ, Kristo le eyama mee. “Menye nyee le agbe o, ke
boŋ Kristo ye le agbe le menye,” nenema wògblɔ.

114 Ke azɔ na dzidzime sia la, Ekpɔtɔ nye Kristo, egbe, abe alesi enyee
tsɔ va yi ene. Eye esi mele gbe dom ɖa ɖe takuvi siawo ta la, heka asi
wo ŋu la, mele gbe dom ɖa be Nàɖu futɔ ɖesiaɖe dzi. Na xɔse wo, be
woanya be woɖu futɔ la dzi.
115 Ke gbeɖeka, Ƒu Dzĩ la, abe alesi ko míeƒo nu le eŋu fifi la ene,
tso mɔ na Israel tso ŋugbedodo la gbɔ, ke wonɔ dɔdeasi ƒe fli me.
Eye nuŋlɔla aɖe gblɔ, bena, “Mawu tsɔ dziku ŋku kpɔ anyime, to
Dzo Lilikpo ma me, eye ŋɔd̃zi le atsiaƒu la eye wòʋu eƒe agbowo, eye
wotso eme yi.”
116 Kpɔ afisia, fiẽ sia, to Yesu Kristo ƒe Ʋu me. Eye na be, ne wotsɔ
takuvi siawo da ɖe dɔlélawo dzi la, na be futɔ la nakpɔ míaƒe xɔse,
fiẽ sia, esime míele xɔse ƒe gbe sia dom ɖa ɖe wo ta. Eye wo dometɔ
ɖesiaɖe nakpɔ gaɖeɖe dzro, le Yesu Kristo ƒe Ŋkɔ me. Amen.
117 Azɔ mebia miaƒe toɖoɖo blibo. Amesiame si le mikrofoni nu le
afisia la, ele be nàkɔe yi dzi. Elabena, ne Gbɔgbɔ Kɔkɔe awɔ esia la…
Nyemegblɔ be Awɔe o.
118 Azɔ ame ɖesiaɖe si ava mia gbɔ agblɔ na mi bena ŋusẽ le ye si be
yeayɔ dɔ dɔnɔwo la, migaxɔ edzi se o. Ŋusẽ la katã le Kristo me. Eyae
nye Dziɖula, menye nye kpli wò ye o. Ɖeko míelɔ̃ ɖe nusi Wòwɔ la
dzi. Ŋusẽ mele amea ɖeke si be wòaɖe ame alo ayɔ dɔ o.
119 Amesiame si le xexeame la, woxe fe ɖe ta xoxo. Woxe fe si wobia
la vɔ. Alekee ɖo? “Wogbãe gudugudu ɖe míaƒe dzidadawo ta, Eƒe
kabiwo wotsɔ yɔ dɔ mí.” Woxe fe ɖe wò—wò dɔyɔyɔ ta. Woxe fe ɖe
wò ɖeɖekpɔkpɔ ta. Ɖe xɔse le asiwò be nàva, axɔea? Ye katã koe ma.
Ne ènye Abraham ƒe Nuku la, anɔ asiwò. Mawu do eŋugbe. Nane le
mewò si le gbɔgblɔm be ele afima, eye wòli hã.
120 Azɔ nukae nye nunana? Ɖe nunana enye be wòado go yi aɖayɔ
dɔ amewoa? O. Nunana enye be nàɖe ɖokuiwò ɖa le mɔa dzi, ale be
Mawu nate ŋu azã wò.
121 Azɔ Edo ŋugbe bena, dzesi mamlɛa, le Yesu Kristo ƒe nya nu la,
“Abe alesi wònɔ le Sodom ƒe ŋkekewo me, teti hafi dzo nafiãe la.”
Menye hafi nu mamleawo nadzɔ o, Lot ɖe gbeƒã Nyanyui la, kple
bubuawo; menye emawo o. Gake hafi ne dzo nafiãe teti la, Mawu
ɖi va le amegbetɔ ƒe nɔnɔme me, eye wònɔ anyi kple Hame tiatia la,
Abraham kple eƒe hatsotso, siwo si ŋugbedodo la le.
122 Azɔ miɖo ŋku dzi, Abraham ƒe Nuku la ɖeɖe koe xɔ esia. “Esusɔ
ʋee ko xexeame megale kpɔ Ye ge o,” Yesu ye gblɔe. “Miawo la
Miakpɔm, elabena Manɔ anyi kpli mi, eye mia me, vaseɖe xexeame
ƒe nuwuwu.”
123 Gake Edo ŋugbe, doŋgɔ na ema teti la be Yeagatrɔ va, “Abe alesi
wònɔ le Sodom ene,” mikpɔ afisi ɖom Sodom le ɖa; mikpɔ afisi ɖom

Hame tiatia la le ɖa, egblɔ be, “nenema ke wòanɔ le Amegbetɔvi la
ƒe vava.” Mawu ɖe eɖokui fia le ame ƒe nɔnɔme me, ema esi wòtrɔ
megbe de agbadɔ la, gblɔ nusi Sara wɔ le agbadɔ la me. Amesiame
si nya be enye Nyateƒe la, mikɔ miaƒe asi ɖe dzi. Nenemae pɛpɛpɛ.
Azɔ Edo eŋugbe. Míeɖo nuwuwuɣi. Azɔ miɖo ŋku dzi, eyae nye nu
mamlea si dzɔ; eye dzo fiã Trɔs̃ubɔlawo ƒe xexeame, Sodom, eye
ŋugbedodo vi la va dzɔ. Míele ŋugbedodo Vi aɖe lalam, Mawu Vi la.
124 Míekpɔe vɔ. Mawu naʋu miaƒe ŋkuwo dzro. Nyemenya nu bubu
agblɔ o. Eya neʋu miaƒe ŋkuwo dzro.
125 Azɔ Dziƒoʋĩtɔ Fofo, nutete mele nunye o, anyikɔ ko menye si Nèƒo
ƒu mè, heda ɖe afisia. Oo Mawu, na be, fiẽ sia, makpɔ Wò amenuveve
kple Amegbɔnɔnɔ dzro, be wòanye be Wò nàte ŋu azã anyikɔ sue
si Nètsɔ ɖo afisia. Bena amesiwo, Aƒetɔ, Nèyɔ na Agbe Mavɔ la, eye
ɖewohĩ womexɔ Esia vaseɖe fifi o la, na be woakpɔ ŋugbedodo siawo.
Ɖewohĩ ate ŋu anye be wofia wo be esia nye ŋkeke bubu tɔ, gake
eyae nye si le Biblia me. Ɖo kpe Edzi, Aƒetɔ. Emae nye Wò Ŋutɔ ƒe
gɔmeɖeɖe. Mehiã naneke wu ema o. Ne Nàwɔe nenema ko la, ekema
woakpɔe bena Nya la nye nyateƒe. Na wòava me dzro, Fofo. Míetsɔ
mía ɖokuiwo de Asiwò.
126 Na be amesiame si le afisia, Aƒetɔ, nazã woƒe xɔse, fiẽ sia. Na be
amesiame si tso Abraham ƒe To me, to Yesu Kristo me, naɖo xɔse,
fiẽ sia dzro, be wòaxɔ Wò Anyinɔnɔ la. Eye míatsɔ kafukafu ana
Wò. Amen.
127 Azɔ, esiae nye e-…Azɔ esia nye nu saga. Medi be miakpe ɖe
ŋunye azɔ, mido gbe ɖa ɖe tanye. Minɔ anyi kpoo, miganɔ tsa ɖim o.
Minɔ anyi kpoo, mido gbe ɖa.
128 Azɔ, mikpɔea, nua le tɔtrɔm dzo le nyanyuigbɔgblɔ gbɔ, ɖo teƒea
ɖe si nàɖe asi le ɖokuiwò ŋu le nɔnɔmea ɖe me be Mawu ƒe Gbɔgbɔ
nakɔ wò blibo ayi anyinɔ bubu me.
129 Azɔ le afii la sɔhɛ…Te va afii vie, aƒenɔ. Eye ɖeko…Esɔ gbe, ale
be nyemate ɖa le mikrofoni sia gbɔ o. Mikpɔea, nyemenya nusi dzɔna
o, nàkpɔe, ke ɣeaɖewoɣi la, minyae…Azɔ mɔnu ɖeka si metsɔ nyanɛ
la, enye—enye le mikrofoni nu, mikpɔa, eye wole agbagba dzem be
woalée le egodo afima, ke ɖeko nyemenya nusie o.
130 Azɔ míenye amedzrowo na mía nɔewo. Nyemenya wò o,
nyemekpɔ wò kpɔ le nye agbe me o. Gake metsi wu wò boo. Eye
ɖewohĩ wodzi mí le agbadroƒe geɖe si tso mía dome, eye ƒe geɖe tso
mía dome. Esiae nye zi gbãtɔ si miedo go. Ele teƒea? Ne ele teƒe la, kɔ
wò asi yi dzi be ameha la nakpɔ. Azɔ, nyɔnua ɖe ko wònye le tsitre
ɖe afisia.

131 Kpɔ ɖa, mítsɔe yi ɖe Ŋɔŋlɔ la me. Mina míatsɔ Yohanes Kɔkɔe
4. Mia dometɔ ɖesiaɖe nexlẽe ne mieyi aƒe me. Menye—menye be
nyɔnu sia nye nyɔnu ma ƒomevi o; nyemenya o. Eye mienya be
nyemenye Yesu Kristo o. Gake Ele afisia. Eyae Wònye. Azɔ ne Eƒe
Gbɔgbɔ si ami na mí la, ate ŋu aɖe eƒe kuxi la gblɔ, abe alesi Wòwɔe
na nyɔnu ma le vudoa to ene. Nu ɖeka ma kee.
132 Ke, le eƒe axa dzi la, vɔsalawo kple nunɔla siwo li le ŋkeke ma
me, gblɔ be, “Ŋutsu sia nye afakala, alo gbɔgbɔvɔ,̃ Beelzebul.”
133 Nyɔnu sia ya gblɔ be, “Amegã, medze sii be nyagblɔɖila Nènye.
Míenya bena Mesia la gbɔna, eye emae lanye Eƒe dzesi.”
134 Azɔ, ame nenie nya be esia nye nyateƒe? Enyo, ne Enye eyama
ke etsɔ, egbe, yi ɖe mavɔmavɔ me la, ɖe ema maganye Eƒe dzesi la
fiẽ sia oa? Ɖe Wòdo ŋugbe be ava me, do ŋgɔ teti na ɣeyiɣi la ƒe
nuwuwua? Azɔ mikpɔ ne Elé Eƒe ŋugbedodo me ɖe asi na Abraham
ƒe Nuku la.
135 Azɔ ne amea ɖe le xɔa me afisia bu be alakpae la, wò va afisia
nàwɔ numa ke. Ne mele nenema o la, ekema mègagblɔ nyaa ɖeke
kuɖe eŋu o. Gomekpɔkpɔ su asiwò.
136 Azɔ, le Kristo ƒe Ŋkɔ me la, metsɔ gbɔgbɔ ɖesiaɖe de nye kpɔkplɔ
te, hena Mawu ƒe ŋutikɔkɔe kple bubu.
137 Ɖeko ele be maƒo nu kpli wò, sẽ ko, aƒenɔ. Ènya, mía Aƒetɔ la ƒo
nu kple nyɔnu ma le vudoa to. Egblɔ be, “Ku tsi vɛ Nam.” Nukae nye
ma wɔm Wònɔ?
138 Azɔ milé ŋku ɖe eŋu, Egblɔ be, le Yohanes Kɔkɔe 5 me bena,
“Vavã, vavã, mele egblɔm na mi bena, Vi la,” emae nye Eyama, ŋutilã
la, “nyemate ŋu awɔ naneke le Ɖokuinye si o,” negbe nusi Wòkpɔ
Fofo la wɔ ko. “Nusi Fofo la wɔna la, Eɖenɛ fiana Vi la. Mikpɔea,
nyemate ŋu awɔ naneke le Ɖokuinye si o, gake nusi mekpɔ Fofo la
wɔ la.” Ekema, Yesu mewɔ nukunu ɖeka pɛ hã o negbe ɖe Mawu tsɔe
Fia le ŋutega me; menye agblɔe Nɛ ɖe Eƒe to me o, ke boŋ atsɔe Fiae.
“Nusi mekpɔ,” menye nusi mese o, “nusi mekpɔ Fofo la wɔ.” Emae
nye nusi Wɔe Nyagblɔɖila abe Mose ene, abe alesi Mose gblɔ ene.
Azɔ esi Wò—Wònya Fofo la…Enɔ…
139 Eyina ɖe Yerixo, gake Ehĩa be wòato Samaria, eye Wòva ɖo Sixar
dua me. Ke azɔ mikpɔea, Samariatɔwo nɔ mɔ kpɔm na Mesia.
140 Yudatɔwo nɔ mɔ kpɔm nɛ, eye Wòfia Eƒe dzesi wo. Filipo,
Natanael, Petro, kasia wowɔ dzesi ma vɔ ko la, wogblɔ bena, “Wòe
nye Mawu ƒe Vi.”

Rabi ya gblɔ be, “Amesia nye Beelzebul.”

141 Ke azɔ miɖo ŋku dzi, Trɔs̃ubɔlawo, míawo, míawoe nye
Anglo-Saxonwo, míe—míenɔ mɔ kpɔm na Mesia aɖeke o. Míenye
trɔs̃ubɔlawo, Romatɔwo, kple bubuawo. Míenɔ mɔ kpɔm na Mesia
aɖeke o. Amesiwo nɔ mɔ kpoom Nɛ la ɖeɖe gbɔ ko wòva.
142 Gake Samariatɔwo nɔ mɔ kpɔ Nɛ, eyata ele be Wòato wo gbɔ, ato
Samaria. Enɔ anyi ɖe vudo to. Ɖetugbui aɖe, si ɖewohĩ xɔ wò ƒe la,
va. Enye nyɔnu ŋkɔ-gbegblẽtɔ. Miexlẽ ŋutinya la, mesusui nenema.
Eye Wògblɔ be, “Nyɔnu, na tsim Mano.”
143 Egblɔ be, “Oo, mesɔ ɖe kɔ nu be Wò, Yudatɔ, nàbia nane nenema
Samariatɔ o.”
144 Egblɔ be, “Gake ne ɖe ènya Amesi èle nu ƒom na la, anye wòe
abia Tsim be yeano.”
145 Dzeɖoɖo la yi dzi. Mlɔeba la, Ekpɔ afisi eƒe kuxi la le. Miɖo ŋku
nusi wònyea? Srɔ̃ sɔgbɔ nɔ esi akpa. Eye wògblɔ be, “Yi nayɔ srɔw̃ò
vɛ, miava afii.”

Egblɔ be, “Ɖeke mele asinye o.”
146 Ebe, “Ègblɔe nyuie,” ebe, “elabena atɔ̃ nɔ asiwò kpɔ, eye amesi
wò kplii mieli la menye tɔwò o.”
147 Egblɔ be, “Amegã, medze sii be nyagblɔɖila Nènye. Míenya be
Mesia gbɔna, Eyae lagblɔ nusiawo na mí.”

Eye Wògblɔ nɛ bena, “Eyae menye”.
148 Egblẽ eƒe tsize la ɖi, ʋu du yi dua me, hegblɔ be, “Miva, kpɔ
Ŋutsua ɖe ɖa Si gblɔ nusiwo mewɔ la nam. Ɖe esia menye Mesia
oa?” Womegaxɔ nyagblɔɖila kpɔ o anɔ ƒe alafa geɖewo. Ke Amea
ɖe nye si le gbɔgblɔm be yenye Mesia, heɖo kpe edzi be ye—yenye
nyagblɔɖila, eye wòfia Mesia ƒe dzesi la.
149 Ɖe esia awɔ be nàxɔ numa ke dzi se, ne Eyama wɔ numa kea,
esi wònye be Enye eyama ke etsɔ, egbe, yi ɖe mavɔmavɔ me, hedo
ŋugbe le Ŋɔŋlɔawo me be Yele ewɔ ge?

Ɖe esia awɔ be ameha la naxɔe sea?
150 Èle ayiku ƒe dɔ lém. Ne esia le teƒe la, kɔ wò asi dzi.
151 Nukaŋuti numa le nye ŋkume ƒom ɣesiaɣi? Amea ɖe le gbɔgblɔm
be, “Ele edam kpɔ.” Nyemedae kpɔ gbeɖe o.
152 Nyɔnu nyakpɔa ɖee si, le afii. Èxɔ dzinye sea? Azɔ minya be
nyemeda esia kpɔ kura o. Mina magblɔ nu bubu. Srɔw̃ò va kpli wò.
Eya hã, le dɔ lém. Menye nenema? Tume ƒe dɔ. Ele eteƒe. Alo oa?
Ŋutsuvi suea ɖe le gbɔwò. Eya hã, le dɔ lém. Èdi be wòado gbe ɖa ɖe
eta. Nane gblẽ le eƒe ŋkuwo ŋu. Ele eteƒe. Nyɔnuvi suea ɖe le gbɔwò,
ele ayiku ƒe dɔ lém, abe wò ke ene. Ele eteƒea? Azɔ mi katã miate ŋu

akpɔ dɔyɔyɔ, nenye be miexɔe se ko. Mixɔ edzi sea? Mawu neyra mi.
Mitsɔ miaƒe mɔ miayi eye miaƒe lãme asẽ.
153 Èxɔe sea? Enye eyama ke etsɔ, egbe, yi ɖe mavɔmavɔ me. Nuka
wònye? Nuka Wòdi be yeawɔ? Na wò, Abraham ƒe Nuku, Ele eɖem
fia wò be Yemeku o. Nyemate ŋu awɔ nenem nuwo o. Meku o. Ke
boŋ Ele agbe, le ɖem fia wò be dzena le asiwò be nàtsɔ wò futɔ ƒe
agbowo anyi domee. Ele be ema naɖɔ nya ɖo.
154 Aƒenɔ sia, va go sia me, sẽ ko. Míegogo, ƒe ɖeka xɔxɔ kloe,
mesusui nenema. Gake míenye—míenye amedzrowo na mía nɔewo,
le nusi menya nu. Nyemenya wò o, ke míenye amedzrowo.
Nyemenya naneke kuɖe ŋuwò o. Ne esia le eteƒe la, kɔ wò asi yi
dzi, mikpɔea. [Nɔvinyɔnu la gblɔ be, “Ele eteƒe.”—Tala.] Ɖeko wo
dometɔa ɖe na wò gbedoɖameta gbalẽvi, ke wòe nye si. Esɔ gbe. Azɔ
ne Aƒetɔ Yesu…
155 Ne me, ɖewomahĩ, míagblɔ be mele agbagba dzem be maxɔ
Nɔviŋutsu Oral Roberts ƒe teƒe, alo xɔse ƒe ame gã siawo dometɔ ɖeka,
magblɔ be, “Aƒenɔ, nukae le wɔwòm?”
156 Miagblɔ be, “Enyo, esi-kple-esi le wɔyem.” Azɔ, ate ŋu anye be
mesɔ gbe o. Mikpɔea? Nyemenya o. Mikpɔea? Gake, eya la, ele be
nàgblɔ nusi le wɔwòm la nɛ.
157 Ada eƒe asiwo ɖe dziwò, agblɔ be, “Mawu dɔm ɖa be—be mado
gbe ɖa ɖe dɔnɔwo ta. Miexɔ edzi sea?” “Ẽ.” “Ŋutikɔkɔe na Mawu!
Heyi, nàxɔe se.”
158 Esɔ gbe. Esɔ gbe. Mawu do esia ŋugbe. Gake, mikpɔea, míele
agbe le kɔkɔƒe vie tsɔwu ŋ—ŋkeke ma. Yesu do ŋugbe be, “Abe alesi
wònɔ le Sodom ƒe ŋkekeawo me ene. Dɔ siwo wɔm Mele la miawo
hã miawɔe.”
159 Azɔ ne Mawu ate ŋu agblɔ nusi nènye tsã nam la, ànya ne enye
nyateƒe alo menye nyateƒe o. Ate ŋu agblɔ nusi ava nye la na wò. Ke
ne ema nye nyateƒe la, esia hã, anye nyateƒe. Ne Egblɔe na wò, nu
ɖesiaɖe la, nyemenya o; gake ne Agblɔ nusi nye wò kuxi la nam la.
160 Ɖe miawo hã, miaxɔe sea, ameha la?
161 Ele be matɔ te vavã. Bena zi ɖeka la, ame ma si nɔ afisia eteƒe
medidi o la, be wòaɖo kpe edzi. Yesu wɔe kpɔ zi ɖeka. Mewɔe wu
zi ɖeka o. Amesiame le Sixar xɔe se, xɔ nyɔnu la ƒe ɖaseɖiɖi dzi se,
esi wova, gblɔe na wo la, ke eya nye nyɔnu ŋkɔ-gbegblẽtɔ. Kristotɔ
aɖe dzo le nyagblɔkpea dzi fifi laa, le mi katã ŋku me! Amen. Gake
esi wònye be gbada yi wu alesi miebui la, Aƒetɔ la nayi dzi anɔ kpe
ɖom Eɖokui dzi dzro abe, Dziɖula ŋusẽtɔ, gã la ene, bene Abraham
ƒe Nuku la…Gake abe Abraham ene la, Ewɔe na Abraham, zi ɖeka;
emegbe etsrɔẽ, eye egawɔe ake. Abraham xɔ Mawu dzi se atraɖie.

162 Mèle afisia na ɖokuiwò o. Èle afisia na ame bubu, eye wònye
aƒenɔ aɖe. Nɔviwònyɔnu ye. Eye ku ƒe vɔvɔli le aƒenɔ la dzi. Ele su—
suklidɔ lém. Eye metso afisia o. Etso…Etso Louisiana, tsiba nyigba
dzi. Ema…Ke nu bubue ganye si, bene ameha la nanya esia. Vi
nyɔnuvi aɖe le asiwò si le dɔ lém vevie, si nɔ ɖoɖo wɔm be yeava
takpekpe sia me, gake elé kpeŋui. Nyateƒee. Nyateƒee. Alo oa? Èxɔe
se azɔa? [Nɔvinyɔnu la gblɔ be, “Ẽ. Amen.”—Tala.] Ne ènye Abraham
ƒe Nuku la, lɔ̃ ɖe edzi nazɔ dzo, eye nàkpɔ dɔyɔyɔ le Yesu Kristo ƒe
Ŋkɔ me.
163 Èxɔe sea? Kakaɖedzitɔe. Miɖo ŋku dzi be, Eyama ƒe ŋugbedodoe.
Egblɔ be Yeawɔe. Eléa Eƒe ŋugbedodo me ɖe asi.
164 Èfɔa? Míenye amedzro na mía nɔewo. Nyemenya wò o. Gake
Mawu nya wò. Ɖe nàxɔe se ne Mawu ate ŋu aɖe wò kuxi la fiam
la, ekema ànya be ele be wòatso gbɔgbɔme ŋusẽ aɖe gbɔ. Azɔ, nu
eve koe li si nàte ŋu asusu be, ate ŋu atso egbɔ. Ne eva me la,
ekɔ gbɔ gɔmeɖeɖe ŋu, elabena enye nukunu. Eye, gawu la, enye
numadzɔkpɔ; nane, enyo, enye numanyatana, gake enye nyateƒe. Esia
anye numadzɔkpɔ. Ke azɔ ànyae, ne enye nyateƒe alo menye nyateƒe
o, nànyae nenye be Egblɔ nyateƒe na wò.
165 Azɔ, miɖo ŋku dzi be, nyemenya mi o. Ele be wòanye Amea
ɖe si tovo nam. Ne miewɔ nu abe Farisitɔwo ene, hegblɔ be, “Oo,
gbɔgbɔvɔẽ la,” ekema miaxɔ teƒeɖoɖo ma. Ne miexɔe se be Kristo ye
la, miaxɔ Eƒe teƒeɖoɖo. Susu si ta miate ŋu axɔe se ɖo la, elabena Edo
eƒe ŋugbe na ŋkeke sia, eye meva me tso ɣemaɣi vaseɖe fifi o. Eyae
wɔe wònye nuwuwuɣi.
166 Amea ɖe le dzedzem le ŋgɔ wò, ɣeawokatãɣi. Enye ŋutsu aɖe, si
ƒe ta fu. Srɔw̃ò wònye. Enɔ anyi ɖe afima tututu. Ele agbagba dzem
be yeaxɔ eƒe dɔyɔyɔ, wònye kansa do vɔvɔli ɖe edzi, kansa, ƒe nutete.
Ayikudɔ le ŋuwò, aɖuɖɔtoedɔ. Mienye Am. kple Aƒn. Little. Esia le
teƒea? [Nɔvinyɔnu la gblɔ be, “Ɛ.̃”—Tala.] Mixɔe se kple miaƒe dzi
katã, eye miakpɔ dɔyɔyɔ.
167 “Miagblɔ be eƒe, woƒe ŋkɔa?” Nukaŋutie, kakaɖedzitɔe. Ɖe Yesu
megblɔ na Petro be, “Ŋkɔwòe nye Simon, Yona ƒe vi oa”?
168 Ŋutsua ɖee nye si. Míenye amedzrowo na mía nɔewo, amegã.
Nyemenya wò o. Gake ènye ŋutsu, abe—abe alesi Petro va Aƒetɔ Yesu
gbɔ ene, míeva kpe. Èxɔ dzinye se be menye Eƒe subɔla? Èxɔe se be
nusi megblɔ na wò la nye nyateƒea? [Nɔviŋutsu la gblɔ be, “Ɛ,̃ amegã.
Mexɔe se, amegã.”—Tala.] Ne nàte ŋu axɔe se la! Nye la, ne nane li
mate ŋu awɔ na wò la, mawɔe, gake naneke meli mate ŋu awɔ o.
Ewɔe vɔ xoxo; enye nane ko si awɔ be nàxɔ edzi se. Ke, mikpɔea,
mate ŋu anye nye o. Nenye nyee la, ma—mawɔ nusianu si mate ŋui

la na wò. Gake Etsɔ nunana aɖe nam, ke ɖeko meɖe asi le ɖokuinye
ŋu le Eŋku me, ke Eyae le nua ƒom. Mixɔ esia sea? [“Ɛ.̃”]
169 Ɖe miexɔ esia sea, ƒuƒoƒea?
170 Menɔ didim be makpɔ amea. Nu geɖewo gblẽ le ŋuwò. Gake
nuawo dometɔ ɖeka enye be, nutete aɖe le wò ɖusi ŋku dzi. Eyae
nye wò kuxi gãtɔ la. Nu bubu enye si, nyɔnua ɖe le dzedzem le afisia
atraɖie. Srɔw̃o ye. Ɖe Èxɔe se be Mawu ate ŋu agblɔ nusi gblẽ le srɔw̃ò
si le afisia ŋu nama? Eƒe dɔ la le eƒe nu me. Eƒe aɖuwo ye. Esɔ gbe. Ɖe
èxɔe be Yesu ɖeka ma, Amesi nya Simon Petro la, ate ŋu agblɔ amesi
nènye la nama? [Nɔviŋutsua gblɔ be, “Ẽ.”—Tala.] Ɖe esia awɔ wò be
nàxɔ edzi se ŋutɔa? [“Ẽ, amegã.”] Awɔea? [“Ẽ.”] Oscar Barnes. [“Ele
eteƒe.”] Ele teƒea? Dzo yi wò aƒe me, nàkpɔ dɔyɔyɔ.
171 [Nyaƒoka la ɖi ƒuƒlu—Tala.]…amedzro na wò. Nyemenya wò o,
gake Mawu nya wò. Èxɔe se be Ate ŋu agblɔ nusi nye wò kuxi la
nama? Ɖe nàxɔe se kple wò dzi bliboa? Wò kuxi la le wò vehlo
me, kple wò akɔta afisia. Enye—enye ƒu aɖe si ɖu. Èle tetem, sigbe,
kɔɖoɖo si le ƒutsaƒewo ene. Ele teƒe. Metso afisia o. Ènɔna dua—ɖe
si ŋutitiwo ƒoxlã la me. Ele bali me, eye towo mlɔ anyi ɖe emegbe.
Le afima la amedzrodzeƒe aɖe li woyɔ be Antlers. San Bernadino ye.
Afimae nètso. Trɔ yi, Yesu Kristo da agbe le ŋuwò, ne nàxɔe se.
172 Nu ɖeka pɛ koe ate ŋu ayɔ dɔ kansa, eyae nye Mawu. Èxɔe se be
Ayɔ dɔ yea? [Nɔviŋutsu la gblɔ be, “Mexɔe se vavã.”—Tala.] Xɔe se!
Heyi, eye Aƒetɔ Mawu nada gbe le wò dɔ sia dɔ ŋu.
173 Eteƒe medidi o la ètsa-…wò susu tsaka gbɔ eme, etɔtɔ vavã. Le
tsakatsaka sia ta la, wò dɔgbo xɔ dɔ. Mègate ŋu le nuɖuɖu tugum o;
ègbugbɔnɛ va wò nu me. Wò nu me katã lé atsé le vevem. Le ɣetrɔ
me ne zã yina dodo ge la, èxaa nu ŋutɔ kple nusianu. Dɔgbomebi le
wò dɔgbo me. Èxɔe se be Yesu Kristo ye si te ŋu gblɔ esia na wòa?
[Nɔvinyɔnu la gblɔ be, “Ɛ.̃”—Tala.] Ekema, heyi nàɖu wò fiẽnuɖuɖu.
Xɔe se kple wò dzi katã, Yesu Kristo da gbe le ŋuwò.
174 Èfɔa? Nu geɖewo gblẽ. Gake nu ɖeka si le vɔvɔ̃ dom na wò la,
ƒunukpeƒedɔ le wɔ wò ge gbafae. Gake ɖe èxɔe se be Mawu ayɔ dɔ
yea, ada gbe le ŋuwòa? [Nɔvinyɔnu la gblɔ be, “Ɛ.̃”—Tala.]
175 Aƒetɔ Yesu, mele gbe dom ɖa be Nàna wòava me na
nɔvinyenyɔnu la. Tsɔ eƒe nukpɔkpɔ nɛ. Ɖe aƒenɔ la ƒe kuxi le edzi, eye
da gbe le ƒunukpeƒedɔ la ŋu, le Yesu ƒe Ŋkɔ me. Amen.
176 Heyi azɔ, nànɔ exɔm se. Ele ewɔ ge, ke ele nyonyo ge. Mègake ɖi
o, nɔ dzi nànɔ zɔzɔm ko, eye nàxɔe se kple wò dzi blibo.
177 Dziveame nye nu dziŋɔ̃ aɖe, gake Kristo yɔa dɔ dzi. Èxɔe sea?
[Nɔvinyɔnu la gblɔ be, “Ɛ.̃”—Tala.] Heyi, xɔe se, eye ye katã ava
me. Evɔ.

178 Èxɔ se be yèle gbafa zu gea? Gbeɖe, nye hã, nyemesusu nenema
o. Nye susu, ƒunukpeƒedɔ; vɔvɔli ma le afima, oo, kansa ye. Èxɔe se
be Ayɔ dɔ yea? [Nɔvinyɔnu la gblɔ be, “Ɛ,̃ mexɔe se.”—Tala.] Heyi,
xɔe se. Ada gbe le ŋuwò.
179 Ele fu ɖem na wò, eteƒe didi vie fifia, dzi ƒe tetɔtɔ. Gake ɖe èxɔe
se be ele vɔvɔ ge, fiẽ sia? Heyi, nàxɔe se, Yesu Kristo da gbe le ŋuwò.
180 Enɔ veve sem, tso nyɔnuwo ƒe dɔ si me, anɔ ɣeyiɣi didia ɖe. Eye
emegbe, èle, fɔfɔ le ŋdi ɖea fu na wò ŋutɔ. Wò abɔ kple atawo, liana.
Bebli hafi nàte ŋu azɔ, vaseɖe esi gamea nayi boo, le ŋkekea me.
Ƒunukpeƒedɔ ye. Heyi, mègake ɖi o, magawɔ wò azɔ o. Xɔe se ko,
kple wò dzi blibo.
181 Nu geɖewo le wɔwòm, fuɖeɖewo sɔŋ. Gake nu ɖeka si le fu ɖem
na wò vevie la, èle tame bum le ƒunukpeƒedɔ ma ŋu, nusie nye, nusi
le kplibɔwòm. Ɖe èxɔe se be Eyama ana yeagazɔ akea? [Nɔvinyɔnu
la gblɔ be, “Ɛ,̃ amegã.”—Tala.] Heyi, xɔe se kple wò dzi blibo, Yesu
Kristo ayɔ dɔ wò.
182 Dzi si tɔtɔ, kple ƒunukpeƒedɔ, gake èxɔe se be Mawu ayɔ dɔ yea?
Èxɔe sea? Heyi, eye Aƒetɔ Yesu da gbe le ŋuwò.
183 Dɔmeɖui ma ɖe fu na wò vavã le ƒe mamlea siawo me, menye
nenema? Magaɖe fu na wò azɔ o. Heyi, xɔe se. Mawu nayra wò.
Kpɔ dɔyɔyɔ.
184 Wò hã, àte ŋui, woda gbe le wò dɔmeɖui ŋu. Heyi, xɔe se kple
wò dzi blibo. Mègake ɖi o.
185 Gbɔgbɔ sesẽ na wò ŋutɔ, gbɔxidɔ xoxoe ma na egbɔdzɔ vavã.
Menye nenemae? Èxɔe se be ava me fifia? [Nɔviŋutsu la gblɔ be,
“Ɛ.̃”—Tala.] Esɔ gbe, heyi nàxɔe se. Amen.
186 Aleluya! Èxɔe se kple wò dzi katãa?
187 Milala vie. Ɖe miele Kekeli ma kpɔm le afima oa? Aƒenɔ
ameyibɔvi suea ɖe nɔ kpɔyem, enɔ anyi ɖe afisia tututu, nutete aɖe
le eƒe miame ƒe axada me. Ayiku ƒe dɔ le eŋu, fuɖeɖewo sɔŋ. Xɔse
sɔgbɔ le asiwò. Mehiã be nàva afisia o. Evɔ. Xɔe se ko. Amen. Mixɔ
Mawu dzi se!

Mixɔ esia sea?
188 Èxɔe sea, nɔvinyɔnu, ado le tume ƒe dɔ ma me, esi ènɔ anyi ɖe
afima? Èxɔe se be Eyama ana yeƒe lãme nasẽa? Enyo. Ɖeko gake ɖi
o, ekema nàte ŋu axɔe ne èxɔe se ko.
189 Ŋutsu ma si nɔ anyi ɖe afima, le kpɔyem, ele aɖuɖɔxexedɔ lém,
efɔna le zãme kple bubuawo. Èxɔe sea, amegã? Ekema, avɔ na wò,
ne èxɔe se.

190 Ameyibɔ ŋutsua ɖe nɔ anyi ɖe afisia, le kpɔyem. Ele kpeŋuidɔ
lém. Egale Gbɔgbɔ Kɔkɔe ƒe nyɔnyrɔ̃ hã dim. Tsi tre ɖe wò afɔwo
dzi, amegã, xɔ wò dɔyɔyɔ. Mawu nana wò Gbɔgbɔ Kɔkɔe ƒe nyɔnyrɔ̃
dzro. Amen.
191 Le anyinɔƒe medidi tso gbɔwò o la, ɖevi aɖe nɔ anyi ɖe afima, eya
hã kpeŋuidɔ le eŋu, sigbe nane si dzea edzi wòkua ƒenyi ene, enɔ anyi
ɖe afima, le akpa kemea. Èxɔe se be Mawu ada gbe le ɖevi ma ŋu, le
afima? Èxɔe se kple wò dzi bliboa? Ekema Mawu ayɔ dɔ ɖevi la.
192 Mixɔe sea, mia dometɔ ɖesiaɖea? Ɖee—ɖee Menye, ɖe Menye
Abraham ƒe Fiaƒome Nuku la oa? Ɖe Menye Dziɖula gã oa? Ɖe Wòdo
ŋugbe be miate ŋu atsɔ futɔ la ƒe agbowo anyi domeea?
193 Ame nenie le mia dome le babla me, hele futɔ la ƒe teteɖanyi ŋkɔ
sem? Mikɔ asi dzi, be yewole futɔ la ƒe teteɖanyi ŋkɔ sem. Ke mienye
Abraham ƒe Nuku, mikɔ miaƒe asiwo ɖe dzi alea. Agblɔ be, “Nɔviŋutsu
Branham, dɔmedzoedodo le fu ɖem nam.” Oo, elé miaƒe blaenyi ɖe
alafa dzi. Agblɔ be, me…Ɖeko wòtri ale gbegbe azɔ, ameha la katã trɔ
zu abe nu ɣi gã liti aɖe, esusɔ wòagbã ŋku nam, le afima le afisi miele.
194 Ɖe miele ekpɔm bena, ɖewo, dɔnɔ blaeve alo blaetɔ,̃ alo awu hã,
le nyagblɔkpea dzi afisia kple ameha la dome, bena Mawu medana
ƒuna oa? Enye Yesu Kristo eyama ke etsɔ, egbe, yi ɖe mavɔmavɔ
me. Mixɔ edzi sea? [Ƒuƒoƒea gblɔ be, “Amen.”—Tala.] Ekema nukata,
Abraham ƒe Nuku ɖesiaɖe, nukata miatsɔ safui la fifia oa? Dziɖula gã
la, si ɖu edzi na mi, le afisia. Eɖo kpe edzi be yele afisia. Ɖe miexɔ
Edzi sea?
195 Ekema mitsɔ miaƒe xɔse ƒe safui la, mido miaƒe asiwo ɖa mialée,
eye miagblɔ be, “Yesu Kristo, mexɔ nye dɔyɔyɔ dzi se, fifi laa.” Mitso
ɖe miaƒe afɔwo dzi. Mikɔ miaƒe asiwo ɖe dzi, miɖe ga miaƒe xɔse azɔ.
“Mexɔe se, Aƒetɔ Yesu. Mexɔe se fifi laa.”
196 Azɔ mida miaƒe asiwo ɖe mia nɔewo dzi. Mida miaƒe asiwo ɖe
mia nɔewo dzi, ɖe Abraham ƒe Nuku bubu dzi. Azɔ do gbe ɖa ɖe ame
ma ta. Da wò asiwo ɖe wo dzi. Yesu gblɔ be, “Dzesi siawo lakplɔ
amesiwo xɔe se la ɖo. Ne woda woƒe asiwo ɖe dɔlélawo dzi la, woƒe
lãme lasẽ.”
197 Satana, ège le aʋa la me. Le Yesu Kristo ƒe Ŋkɔ me, do go le afisia,
eye nàɖe asi le amesiawo ŋu woadzo, hena Mawu ƒe ŋutikɔkɔe. 

